
హైదరాబాద్‌‌‌‌, నవంబర్ 4
(తెలంగాణ ముచ్చట్లు ):

తెలంగాణ ప్రజల ఆత్మగౌరవాన్ని, రాష్ట్ర 
హక్కులను ఢిల్లీ నాయకత్వాల ముందు 
తాకట్టు  పెడుతున్న కాంగ్రెస్‌‌‌‌, బీజేపీల తీరు 
ఒకేలా ఉందని బీఆర్‌‌‌‌ఎస్‌‌‌‌ వర్కింగ్‌‌‌‌ ప్రెసిడెం-
ట్‌‌‌‌ కేటీఆర్‌‌‌‌ తీవ్రస్థా యిలో విమర్శించారు. 
తెలంగాణ నాయకులు రాష్ట్ర ప్రయోజనాల 

కంటే తమ రాజకీయ అవసరాలకే ప్రాధా-
న్యత ఇస్తున్నారని మండిపడ్డా రు. ప్రియాంక 
గాంధీ భద్రతా సిబ్బంది ముఖ్యమంత్రి రేవం-
త్‌‌‌‌రెడ్డిని పక్కకు నెట్టిన ఘటనను ప్రస్తావిస్తూ, 
కాంగ్రెస్‌‌‌‌లో తెలంగాణ ముఖ్యమంత్రికి దక్కు -
తున్న గౌరవం ఏమిటో ఈ పరిణామం తెలి -
యజేస్తోందని వ్యాఖ్యానించారు. మరోవైపు 
కేంద్ర హోంమంత్రి అమిత్‌‌‌‌ షా ముందు 
బీజేపీ రాష్ట్ర అధ్యక్షుడు రాంచందర్‌‌‌‌రావు 

నమస్కరించిన తీరుపైనా అభ్యంతరం 
వ్యక్తం చేశారు. బండి సంజయ్‌‌‌‌ అమిత్‌‌‌‌ షా 
ముందు భద్రతా సిబ్బందిలా వ్యవహరిం-
చారని ఎద్దేవా చేశారు. తెలంగాణ ఆత్మగౌ-
రవాన్ని ఢిల్లీ పెద్దల ముందు తగ్గించుకునే 
విధంగా రెండు పార్టీలు వ్యవహరిస్తున్నాయ-
ని ఆరోపించారు. ముఖ్యమంత్రి రేవంత్‌‌‌‌రెడ్డి 
పాలనను పక్కనపెట్టి

హైదరాబాద్, నవంబర్ 4 (తెలంగాణ ముచ్చట్లు ):

హైదరాబాద్‌‌‌‌ను అంతర్జా తీయ స్థా యి నగరంగా అభివృద్ధి చేసి దేశంలోనే ఆదర్శ నగరంగా తీర్చిదిద్దా -
లన్న ప్రభుత్వ సంకల్పానికి యాదవుల సంపూర్ణ సహకారం ఉండాలని ముఖ్యమంత్రి రేవంత్‌‌‌‌రెడ్డి 
కోరారు. హైదరాబాద్‌‌‌‌ ఎన్టీఆర్‌‌‌‌ స్టేడియంలో ఘనంగా నిర్వహించిన శ్రీకృష్ణ సదర్‌‌‌‌ సమ్మేళనంలో 
ఆయన పాల్గొన్నా రు. ఈ సందర్భంగా యాదవ సోదర, సోదరీమణులకు సదర్‌‌‌‌ ఉత్సవ శు -
భాకాంక్షలు తెలిపారు. మూసీ పునరుజ్జీవనం, మెట్రో రైలు విస్తరణ, ప్రాంతీయ వలయ 
రహదారి, భారత భవిష్యత్‌‌‌‌ నగరం వంటి ప్రతిష్ఠా త్మక ప్రాజెక్టు ల ద్వారా హైదరాబాద్‌‌‌‌ 
మరింత అభివృద్ధి సాధిస్తుందని చెప్పారు. ఈ లక్ష్యాల సాధనలో అన్ని వర్గా ల ప్రజలతో 
పాటు యాదవులు కూడా భాగస్వాములు కావాలని పిలుపునిచ్చారు.
హైదరాబాద్‌‌‌‌ నగర అభివృద్ధిలో యాదవుల కృషి ఎంతో ఉందని ముఖ్యమంత్రి 
ప్రశంసించారు. దేశంలోని వివిధ ప్రాంతాల నుంచి నగరానికి వచ్చే వారికి 
యాదవ సోదరులు ఆప్యాయతతో ఆతిథ్యం ఇచ్చి ఆదరిస్తున్నారని పేర్కొ-
న్నారు. నగరంలో శాంతిభద్రతల పరిరక్షణతో పాటు ఆర్థిక, సామాజిక 
అభివృద్ధిలోనూ వారి పాత్ర కీలకమని అన్నారు. హైదరాబాద్‌‌‌‌కు జాతీ-
యస్థా యిలో మంచి పేరు తీసుకురావడంలో ప్రతి ఒక్కరూ తమ వంతు 
కృషి చేయాలని కోరారు. యాదవుల ఆత్మగౌరవం, హక్కుల పరిరక్షణ 
విషయంలో ఎలాంటి ఇబ్బందులు రాకుండా చూసే బాధ్యత తనదేనని 
స్పష్టం చేశారు.
గత ప్రభుత్వ హయాంలో సదర్‌‌‌‌ సమ్మేళనాన్ని అధికారికంగా నిర్వహిం-
చలేదని గుర్తుచేసిన రేవంత్‌‌‌‌రెడ్డి, తమ ప్రభుత్వం అధికారంలోకి వచ్చిన 
వెంటనే యాదవుల విజ్ఞప్తి మేరకు సదర్‌‌‌‌ సమ్మేళనానికి రాష్ట్ర ఉత్సవ హోదా 
కల్పిస్తూ నిర్ణయం తీసుకుందని తెలిపారు. ఈ ఉత్సవాల నిర్వహణ కోసం ప్రభు-
త్వం రూ.5 కోట్ల నిధులు విడుదల చేసిందని వెల్లడించారు. యాదవుల సంస్కృతి, సంప్ర-
దాయాలు, వారసత్వాన్ని గౌరవించడంతో పాటు వారి సామాజిక గుర్తింపును మరింత

•	 నగరాభివృద్ధికి యాదవుల సహకారం అవసరం

•	మూసీ పునరుజ్జీవనం, మెట్రో విస్తరణకు ప్రాధాన్యం

•	 సదర్‌‌‌‌ ఉత్సవాలకు రాష్ట్ర  పండుగ హోదా.. రూ.5 కోట్ల నిధులు

•	యాదవుల ఆత్మగౌరవం, హక్కుల పరిరక్షణ బాధ్యత నాదే: సీఎం రేవంత్‌‌‌‌రెడ్డి

హైదరాబాద్‌‌‌‌ను ఆదర్శ నగరంగా 

తీర్చిదిద్దుతాం

•	 విద్యార్థు ల ఆందోళనకు హరీశ్‌‌‌‌రావు మద్దతు
•	 ప్రభుత్వంపై మాజీ మంత్రి తీవ్ర విమర్శలు

•	 రెండు నెలల్లో గా భవనం మార్చాలని డిమాండ్‌‌‌‌

ఇబ్రహీంపట్నం, నవంబర్ 4 (తెలంగాణ ముచ్చట్లు ):

మహేశ్వరం ప్రభుత్వ వైద్య కళాశాలలో నెలకొన్న వసతుల సమస్య-
లపై విద్యార్థు లు చేపట్టిన ఆందోళనకు మాజీ మంత్రి హరీశ్‌‌‌‌రావు 
మద్దతు తెలిపారు. ఇబ్రహీంపట్నం నియోజకవర్గంలోని మంగళ్‌‌‌‌పల్లి 
వద్ద విద్యార్థు లు నిర్వహిస్తున్న ధర్నాలో పాల్గొని  వారికి సంఘీభావం 
ప్రకటించారు. ఈ సందర్భంగా రాష్ట్ర ప్రభుత్వంపై తీవ్రస్థా యిలో 
విమర్శలు గుప్పించారు. వైద్య విద్య అభ్యసిస్తున్న విద్యార్థు లకు 
కనీస సౌకర్యాలు కల్పించలేని పరిస్థితి నెలకొందని ఆరోపించారు. 
కాబోయే వైద్యుల భవిష్యత్తుతో ప్రభుత్వం చెలగాటమాడుతోందని 

మండిపడ్డా రు. కళాశాలలోని పరిస్థితులు పశువుల కొట్టం కంటే 
అధ్వాన్నంగా ఉన్నాయని వ్యాఖ్యానించారు.

మహేశ్వరం వైద్య కళాశాలలో వసతులపై రగడ ఢిల్లీ పార్టీలకు తెలంగాణ ఆత్మగౌరవం

తాకట్టు  పెట్టిన రేవంత్

కాంగ్రెస్‌‌‌‌, బీజేపీలపై 
కేటీఆర్‌‌‌‌ తీవ్ర విమర్శలు

రేవంత్‌‌‌‌ది పాలన 
కాదు.. ఢిల్లీ  పర్యటనలే!

ప్రాజెక్టు లు, తాగునీరు, 
విద్యుత్‌‌‌‌ సమస్యలపై 

నిలదీత

హిందూ కళాశాలను ప్రైవేటుపరం చేస్తే

ఊరుకునేది లేదు
•	 విద్యార్థు ల ఆందోళనకు కల్వకుంట్ల కవిత సంఘీభావం
•	 కేంద్రం స్పందించకుంటే ఉద్యమం ఉద్ధృ తం
•	 చారిత్రక వారసత్వాన్ని కాపాడాల్సిన బాధ్యత అందరిదీ

న్యూఢిల్లీ, నవంబర్ 4 (తెలంగాణ ముచ్చట్లు ):

ఢిల్లీ విశ్వవిద్యాలయం పరిధిలోని ప్రతిష్ఠా త్మక హిందూ కళాశాలను ప్రైవేటు -
పరం చేసే ప్రయత్నాలను సహించబోమని తెలంగాణ రక్షణ సేన అధ్యక్షురా-
లు కల్వకుంట్ల కవిత కేంద్ర ప్రభుత్వాన్ని హెచ్చరించారు.

మిగతా 2 లో..

మిగతా 2 లో..

మిగతా 2 లో.. మిగతా 2 లో..

సాంకేతిక ఆవిష్కరణలతో 
తెలంగాణకు కొత్త దిశ
•	 2047 నాటికి మూడు లక్షల కోట్ల ‌

డాలర్ల ఆర్థిక వ్యవస్థే లక్ష్యం
•	 పరిశోధనలకు‌

పరిశ్రమల సహకారం అవసరం
•	 యువతకు ఉపాధి.. ప్రజలకు‌

అందుబాటు ధరల్లో సాంకేతిక ఫలాలు
•	 ప్రపంచ స్థా యి ఆవిష్కరణల కేంద్రంగా రాష్ట్రం
•	 ఉప ముఖ్యమంత్రి భట్టి విక్రమార్క 

భూ వివాదాలకు 
శాశ్వత పరిష్కారమే లక్ష్యం
•	 రైతుల సమక్షంలోనే సమగ్ర భూ సర్వే
•	 వచ్చే ఏడాదిలోగా ప్రతి అంగుళం భూమి కొలత
•	 క్షేత్రస్థా యిలోనే సమస్యల పరిష్కారానికి చర్యలు

మేడ్చల్, నవంబర్ 4
(తెలంగాణ ముచ్చట్లు ):

రాష్ట్రంలో రైతుల ప్రయోజ-
నాలను కాపాడటమే ప్రధాన 
లక్ష్యంగా సమగ్ర భూ సర్వే చేప-
డుతున్నామని రాష్ట్ర రెవెన్యూ, 
గృహనిర్మాణ, సమాచార 
పౌరసంబంధాల శాఖ మంత్రి 
పొంగులేటి శ్రీనివాసరెడ్డి 
తెలిపారు. రైతుల భూ సమస్య-
లకు శాశ్వత పరిష్కారం లభిం-
చాలంటే వారి సమక్షంలోనే 
సర్వే నిర్వహించాలని అధికా-
రులను

మిగతా 2 లో..

2 లో..

భూ వివాదాలకు 
శాశ్వత పరిష్కారమే లక్ష్యం

ఢిల్లీ  పార్టీలకు తెలంగాణ 
ఆత్మగౌరవం తాకట్టు  పెట్టి న రేవంత్

(మొదటి పేజీ తరువాయి)

ఆదేశించారు. వచ్చే ఏడాదిలోగా రాష్ట్రం-
లోని ప్రతి అంగుళం భూమిని సమగ్రంగా 
సర్వే చేసి, భూ యజమానులకు వివాదరహి -
తమైన భూములను అందించడమే ప్రభుత్వ 
లక్ష్యమని స్పష్టం చేశారు. భూమి ఉన్న ప్రతి 
రైతుకు ఆధార్‌‌ కార్డు  తరహాలో భద్రతతో 
కూడిన భూ రికార్డు లు, పట్టా దారు పాస్‌‌పు-
స్తకాలు అందించాలన్నది ప్రభుత్వ సంకల్ప-
మని పేర్కొన్నారు.
బుధవారం మేడ్చల్‌‌–మల్కాజిగిరి జిల్లా  
కలెక్టరేట్‌‌లో ఉమ్మడి రంగారెడ్డి జిల్లా కు సం-
బంధించిన భూ సర్వే, రెవెన్యూ, స్టాం పులు–
రిజిస్ట్రేషన్లు , గృహనిర్మాణ అంశాలపై జిల్లా  
ఇన్‌‌ఛార్జి మంత్రి దుద్దిళ్ల శ్రీధర్‌‌బాబుతో 
కలిసి పొంగులేటి సమీక్ష నిర్వహించారు. 
తొలుత రాష్ట్రంలోని ప్రతి జిల్లా లో ఎంపిక 
చేసిన రెవెన్యూ గ్రామాల్లో  మొదటి విడతగా 
సమగ్ర భూ సర్వేను వేగంగా చేపట్టనున్నట్లు  
వెల్లడించారు. గతంలో హైదరాబాద్‌‌లో రా -
ష్ట్రస్థా యి అధికారులతో సమీక్ష నిర్వహించా-
మని, ఇప్పుడు నేరుగా జిల్లా లకు వచ్చి ప్రజా-
ప్రతినిధులు, ఉన్నతాధికారులు, క్షేత్రస్థా యి 
రెవెన్యూ సిబ్బందితో సమస్యలను చర్చిస్తు -
న్నామని వివరించారు. సర్వే ప్రక్రియలో 
ఎదురవుతున్న ఇబ్బందులు, ప్రజల అభ్యం-
తరాలు, పెండింగ్‌‌ దరఖాస్తులపై స్పష్టమైన 
సమాచారం సేకరిస్తున్నట్లు  తెలిపారు.
సర్వే జరిగే గ్రామాల్లో  తహసీల్దార్లు   ప్రతిరో-
జూ పర్యటించాలని మంత్రి ఆదేశించారు. 
రెవెన్యూ డివిజనల్‌‌ అధికారులు, అదనపు 
కలెక్టర్లు , జిల్లా  కలెక్టర్లు  నిరంతరం పర్య-
వేక్షించడంతో పాటు కనీసం వారానికి 
ఒకరోజు సర్వే జరుగుతున్న గ్రామాలను సం -
దర్శించాలని సూచించారు. మండలస్థా యి 
అధికారుల జాబితా నుంచి యాదృచ్ఛికంగా 
అధికారులను ఎంపిక చేసి, ఆయా మండ-
లాల్లో  సర్వేకు సంబంధించిన అంశాలు, 
పెండింగ్‌‌ దరఖాస్తులు, ప్రజల అభ్యంతరా-
లు, క్షేత్రస్థా యిలో ఎదురవుతున్న సమస్య-
లపై నేరుగా చర్చిస్తున్నట్లు  తెలిపారు. సమ-
స్యలను దాచిపెట్టకుండా ఉన్నది ఉన్నట్లు గా 
వివరించాలని, ప్రభుత్వ అనుమతులు లేదా 

మార్గదర్శకాలు అవసరమైన అంశాలను స్ప -
ష్టంగా తెలియజేస్తే అక్కడికక్కడే సంబంధిత 
అధికారులకు ఆదేశాలు జారీ చేసి పరిష్కా-
రానికి చర్యలు తీసుకుంటామని భరోసా 
ఇచ్చారు.
దాదాపు 125 ఏళ్ల క్రితం జరిగిన సర్వే 
తర్వాత రాష్ట్రంలో ఇంత విస్తృత స్థా యిలో 
సమగ్ర భూ సర్వే చేపడుతున్నామని 
పొంగులేటి పేర్కొన్నారు. ఈ సర్వే కేవలం 
భూముల కొలతలకే పరిమితం కాదని, 
సర్వే నంబర్లు  ఒకచోట ఉండటం, వాస్తవ 
స్వాధీన స్థితి మరోచోట ఉండటం వంటి 
సమస్యలకు కూడా శాశ్వత పరిష్కారం చూ -
పుతుందని వివరించారు. రెవెన్యూ, అటవీ 
శాఖల మధ్య సరిహద్దు  వివాదాలు, పట్టా  
భూముల సమస్యలు, భూముల హద్దు లపై 
నెలకొన్న వివాదాలను గుర్తించి పరిష్కరిం-
చేందుకు ఈ కార్యక్రమం దోహదపడుతుం -
దని తెలిపారు. భూ సంబంధిత సమస్యల 
పరిష్కారంలో బాధ్యతాయుతంగా పనిచేసే 
అధికారులను ప్రభుత్వం అభినందిస్తుంద-
ని, ఉద్దేశపూర్వకంగా సమస్యలను తప్పు -
దోవ పట్టిస్తూ ప్రజలను ఇబ్బందులకు 
గురిచేసే వారిపై తక్షణ చర్యలు తీసుకుం-
టామని హెచ్చరించారు. ఇరవై రెండో 
అధికరణకు సంబంధించి ఇప్పటివరకు 
జారీ చేసిన జీవోలు, మెమోల పరిధిలోకి 
రాని అంశాలను పరిశీలించి సమస్యల 
పరిష్కారానికి చర్యలు చేపట్టా లని ఆదేశిం-
చారు. రాష్ట్రవ్యాప్తంగా చేపట్టనున్న సమగ్ర 
భూ సర్వే విజయవంతం కావాలంటే అన్ని 
శాఖల అధికారులు సమన్వయంతో పనిచే-
యాలని మంత్రి పిలుపునిచ్చారు. రైతుల 
సమక్షంలోనే భూముల కొలతలు, హద్దు ల 
నిర్ధా రణ చేపట్టి వారి అభ్యంతరాలను 
క్షేత్రస్థా యిలోనే పరిష్కరించాలని స్పష్టం 
చేశారు. ఈ సమావేశంలో శాసనసభ 
స్పీకర్ గడ్డం ప్రసాద్‌‌కుమార్, ఎంపీ ఈటల 
రాజేందర్, ఎమ్మెల్యేలు కాలె యాదయ్య, 
మనోహర్‌‌రెడ్డి, అరికెపూడి గాంధీ, బండారు 
లక్ష్మారెడ్డి, ఈర్లపల్లి శంకర్, మర్రి రాజశేఖ -
ర్‌‌రెడ్డి తదితర ప్రజాప్రతినిధులు, ఉన్నతాధి -
కారులు పాల్గొ న్నారు.

(మొదటి పేజీ తరువాయి)

తరచూ ఢిల్లీ పర్యటనలకే ప్రాధాన్యత ఇస్తు -
న్నారని కేటీఆర్‌‌ విమర్శించారు. వారానికి 
రెండుసార్లు  ఢిల్లీకి వెళ్తున్నారని, రాష్ట్ర సమ-
స్యలను పరిష్కరించడం, నిధులు తీసుకురా -
వడం, అభివృద్ధి ప్రాజెక్టు లను సాధించడం 
కంటే రాజకీయ ప్రయోజనాలే ముఖ్యమ-
య్యాయని ఆరోపించారు. రేవంత్‌‌రెడ్డిని 
‘ఈఎంఐ ముఖ్యమంత్రి’గా అభివర్ణిస్తూ 
విమర్శలు గుప్పించారు. కాంగ్రెస్‌‌ సంచులు 
మోస్తే, బీజేపీ చెప్పులు మోస్తోందంటూ 
ఘాటుగా వ్యాఖ్యానించారు. అమిత్‌‌ షా 
హైదరాబాద్‌‌కు వచ్చి వెళ్లినప్పటికీ రాష్ట్రా ని-
కి ఒక్క ప్రాజెక్టు  అయినా తీసుకురాలేదని 
ప్రశ్నించారు. మెట్రో విస్తరణ, జాతీయ 
ప్రాజెక్టు లు, జాతీయ స్థా యి విద్యాసంస్థల 
విషయంలో కేంద్రం నుంచి తెలంగాణకు 
ఏమి లభించిందో చెప్పాలని డిమాండ్‌‌ 
చేశారు.
సాగునీటి ప్రాజెక్టు ల విషయంలో కాంగ్రెస్‌‌ 
ప్రభుత్వం కక్షపూరితంగా వ్యవహరిస్తోంద -
ని కేటీఆర్‌‌ ఆరోపించారు. కాళేశ్వరం ప్రా-
జెక్టు పై కక్షతో వ్యవహరిస్తూ, పాలమూరు–
రంగారెడ్డి ఎత్తిపోతల పథకాన్ని నిర్లక్ష్యం 
చేస్తోందని విమర్శించారు. నీరు అందు -
బాటులో ఉన్నా రైతులకు, ప్రజలకు అం-
దించలేని పరిస్థితి నెలకొందన్నారు. బొగ్గు  
ఉన్నప్పటికీ విద్యుత్‌‌ ఉత్పత్తి చేయలేని 
దుస్థితి ఏర్పడిందని మండిపడ్డా రు. రైతులు, 
మహిళలు, పేదలు, ఉద్యోగులు, సామాన్య 
ప్రజలు సహా అన్ని వర్గా లూ ప్రభుత్వ విధా-
నాలతో ఇబ్బందులు ఎదుర్కొంటున్నాయ-
ని ఆరోపించారు. రాష్ట్రంలోని సాగునీటి 
హక్కులను కాపాడటంలో ప్రభుత్వం విఫ-
లమైందని విమర్శించారు.
హైదరాబాద్‌‌లో మళ్లీ తాగునీటి, విద్యుత్‌‌ 
సమస్యలు తలెత్తడం కాంగ్రెస్‌‌ ప్రభుత్వ 
అసమర్థ పాలనకు నిదర్శనమని కేటీఆర్‌‌ 
అన్నారు. నగరానికి నిరంతర తాగునీటి 
సరఫరా ఉండేలా గత బీఆర్‌‌ఎస్‌‌ ప్రభుత్వం 
దీర్ఘకాలిక ప్రణాళికతో మల్లన్నసాగర్‌‌, కొం -
డపోచమ్మసాగర్‌‌ ప్రాజెక్టు లను నిర్మించింద-
ని గుర్తుచేశారు. భవిష్యత్తులో నగర జనాభా 

పెరిగినా నీటి కొరత రాకుండా ముందస్తు 
ఏర్పాట్లు  చేసిందన్నారు. ప్రస్తుతం తాగునీటి 
సమస్యలు మళ్లీ తలెత్తడం ప్రభుత్వ నిర్లక్ష్య-
మేనని ఆరోపించారు. మియాపూర్‌‌లో 
550 ఎకరాల భూముల విక్రయానికి ప్ర -
భుత్వం ఎందుకు తొందరపడుతోందని ప్ర -
శ్నించారు. భూముల విక్రయం వెనుక ఉద్దే -
శాలను ప్రజలకు వివరించాలని డిమాండ్‌‌ 
చేశారు. గత ప్రభుత్వ హయాంలో నిర్మిం-
చిన ఇళ్లను ప్రస్తావిస్తూ, కేసీఆర్‌‌ లక్షల 
సంఖ్యలో రెండు పడక గదుల ఇళ్లను నిర్మిం -
చారని, ప్రస్తుత ప్రభుత్వం ఒక్క ఇల్లయినా 
నిర్మించిందా అని నిలదీశారు. కాంగ్రెస్‌‌ 
ఎన్నికల సమయంలో ఇచ్చిన హామీలను 
అమలు చేయకుండా ప్రజలను మోసం 
చేస్తోందని కేటీఆర్‌‌ ఆరోపించారు. కేసీఆర్‌‌ 
నాయకత్వాన్ని చూసే ప్రజలు గతంలో 
బీఆర్‌‌ఎస్‌‌కు ఓటు వేశారని, రేవంత్‌‌రెడ్డిని 
చూసి కాంగ్రెస్‌‌కు ఓటు వేయలేదని వ్యా-
ఖ్యానించారు. తెలంగాణ ప్రయోజనాలను 
కాపాడే శక్తి బీఆర్‌‌ఎస్‌‌కే ఉందని, కేసీఆర్‌‌ 
తిరిగి అధికారంలోకి రావడం ఖాయమని 
ధీమా వ్యక్తం చేశారు. ఈ సందర్భంగా శే-
రిలింగంపల్లి నియోజకవర్గం హైదర్‌‌నగర్‌‌ 
డివిజన్‌‌కు చెందిన నాయకుడు అవుకు దా -
మోదర్‌‌రెడ్డి కాంగ్రెస్‌‌ను వీడి బీఆర్‌‌ఎస్‌‌లో 
చేరారు. తెలంగాణ భవన్‌‌లో జరిగిన కార్య -
క్రమంలో కేటీఆర్‌‌ ఆయనకు పార్టీ కండువా 
కప్పి ఆహ్వానించారు. కాంగ్రెస్‌‌, బీజేపీలకు 
ప్రజలు తగిన సమాధానం చెబుతారని 
ఆయన పేర్కొన్నారు.

హైదరాబాద్‌‌ను ఆదర్శ నగరంగా తీర్చిదిద్దు తాం

హిందూ కళాశాలను ప్రైవేటుపరం చేస్తే  ఊరుకునేది లేదు

మహేశ్వరం వై ద్య కళాశాలలో వసతులపై  రగడ

సాంకేతిక ఆవిష ్కరణలతో తెలంగాణకు కొత్త  దిశ

(మొదటి పేజీ తరువాయి)

బలోపేతం చేయాలన్న ఉద్దేశంతో ప్రభుత్వం 
ఈ నిర్ణయం తీసుకుందని వివరించారు. 
సదర్‌‌ ఉత్సవాలు రాష్ట్ర సంస్కృతిలో ప్రత్యేక 
స్థా నాన్ని సంపాదించుకోవాలని ఆకాంక్షిం-
చారు.దేశంలోనే తొలిసారిగా కులగణన 
చేపట్టి తెలంగాణ ప్రభుత్వం మార్గదర్శకం-
గా నిలిచిందని ముఖ్యమంత్రి పేర్కొన్నారు. 
ఏ సామాజిక వర్గం జనాభా ఎంత ఉందో తె -

లుసుకుని, అందుకు అనుగుణంగా అవకా -
శాలు, వాటాలు కల్పించాలన్న లక్ష్యంతో ఈ 
ప్రక్రియ చేపట్టినట్లు  వివరించారు. యాదవు -
లకు ప్రభుత్వంలో సముచిత స్థా నం కల్పించా-
మని తెలిపారు. ఈశ్వరమ్మ యాదవ్‌‌ను యా -
దగిరిగుట్ట శ్రీ లక్ష్మీనరసింహస్వామి ఆలయ 
పాలకమండలి సభ్యురాలిగా నియమించ-
డంతో పాటు గోశాల బాధ్యతలను కూడా 
అప్పగించినట్లు  వెల్లడించారు. అన్ని వర్గా ల -

కు సముచిత ప్రాధాన్యం కల్పిస్తూ సామాజిక 
న్యాయం దిశగా ప్రభుత్వం ముందుకు సాగు-
తోందని అన్నారు.ఈ కార్యక్రమంలో బీహార్‌‌ 
మాజీ ఉప ముఖ్యమంత్రి తేజస్వీ యాదవ్‌‌, 
రాష్ట్ర మంత్రి పొన్నం ప్రభాకర్‌‌, ఎంపీలు ఏకే 
యాంటోనీ కుమార్‌‌, మల్లు  రవి, ఉత్తరప్రదేశ్‌‌ 
ఎంపీ ధర్మేంద్ర యాదవ్‌‌, పీసీసీ అధ్యక్షుడు, 
ఎమ్మెల్సీ మహేశ్‌‌కుమార్‌‌ గౌడ్‌‌, మాజీ గవ-
ర్నర్‌‌ బండారు దత్తాత్రేయ, శ్రీకృష్ణ సదర్‌‌ 

సమ్మేళన్‌‌ ఉత్సవ కమిటీ చైర్మన్‌‌, మాజీ ఎంపీ 
అంజన్‌‌కుమార్‌‌ యాదవ్‌‌ తదితరులు పాల్గొ -
న్నారు. వివిధ రాష్ట్రా ల నుంచి వచ్చిన యాదవ 
ప్రతినిధులు, ప్రజాప్రతినిధులు ఉత్సవానికి 
హాజరయ్యారు. దేశంలోని పలు ప్రాంతాల 
నాయకులు ఒకే వేదికపైకి రావడంతో సదర్‌‌ 
సమ్మేళనానికి ప్రత్యేక ఆకర్షణ ఏర్పడింది. 
యాదవుల ఐక్యత, సంస్కృతి, సంప్రదాయా -
లను చాటిచెప్పేలా వేడుకలు నిర్వహించారు.

(మొదటి పేజీ తరువాయి)

కళాశాల ప్రత్యేక వారసత్వాన్ని, గుర్తింపును 
కాపాడాలంటూ గత నెలన్నర రోజులుగా వి-
ద్యార్థు లు, అధ్యాపకులు, సిబ్బంది నిర్వహి -
స్తున్న ఆందోళనకు ఆమె మద్దతు తెలిపారు. 
బుధవారం ఢిల్లీలోని హిందూ కళాశాలకు 
వెళ్లి నిరసన చేస్తున్న విద్యార్థు లను కలిశారు. 
వారి సమస్యలను అడిగి తెలుసుకుని, పోరా-
టానికి తమ సంపూర్ణ మద్దతు ఉంటుందని 
భరోసా ఇచ్చారు. 130 ఏళ్ల చరిత్ర కలిగిన 
ఈ విద్యాసంస్థ ఎంతోమంది మేధావులను 
దేశానికి అందించిందని, దాని ప్రత్యేకతను 
కాపాడుకోవాల్సిన బాధ్యత ప్రతి ఒక్కరిపై-
నా ఉందని పేర్కొన్నారు.
ప్రైవేటు సంస్థలు కళాశాల నిర్వహణకు 
నిధులు సమకూరుస్తున్నాయనే కారణంతో 
దాని నిర్వహణ బాధ్యతలను పూర్తిగా 
వాటికి అప్పగించాలని చూడటం సరికా -
దని కవిత అన్నారు. నిధుల సాయాన్ని 
అందించడం వేరు, విద్యాసంస్థపై యాజ-

మాన్య హక్కులు కల్పించడం వేరని స్పష్టం 
చేశారు. విశ్వవిద్యాలయాల మంజూరు 
సంఘం నిబంధనల ప్రకారం విరాళాలు 
అందించే ప్రైవేటు సంస్థలకు పరిమిత-
మైన సౌకర్యాలు మాత్రమే కల్పించాలని 
సూచించారు. నిధుల పేరుతో చారిత్రక 
కళాశాలను ప్రైవేటు వ్యక్తులు లేదా సంస్థల 
చేతుల్లో  పెట్టే ప్రయత్నాలను వెంటనే వి-
రమించుకోవాలని డిమాండ్ చేశారు. వి-
ద్యాసంస్థల స్వతంత్రత, విద్యార్థు ల ప్రయో-
జనాలు దెబ్బతినకుండా కేంద్రం చర్యలు 
తీసుకోవాలని కోరారు. కళాశాల విద్యా-
ర్థు లు, అధ్యాపకులు, సిబ్బంది నెలన్నరగా 
ఆందోళన చేస్తున్నప్పటికీ కేంద్ర ప్రభుత్వం 
ఎందుకు స్పందించడం లేదని కవిత ప్రశ్నిం -
చారు. విద్యార్థు లు లేవనెత్తుతున్న ప్రశ్నలకు 
సమాధానం చెప్పాల్సిన బాధ్యత కేంద్రంపై 
ఉందన్నారు. కళాశాల ప్రవేశాల ప్రక్రియలో 
జరుగుతున్నాయని విద్యార్థు లు ఆరోపిస్తు -
న్న అవకతవకలు, కళాశాలను ప్రైవేటుప-

రం చేసే ప్రయత్నాలపై వారు వ్యక్తం చేస్తున్న 
అభ్యంతరాలను ప్రభుత్వం పరిగణనలోకి 
తీసుకోవాలని సూచించారు. ఇంతకాలం-
గా నిరసనలు కొనసాగుతున్నా సంబంధిత 
వర్గా లు మౌనంగా ఉండటం ఆందోళనకర-
మని పేర్కొన్నారు. విద్యార్థు ల సమస్యలను 
పరిష్కరించకుండా కాలయాపన చేయడం 
వల్ల పరిస్థితులు మరింత ఉద్రిక్తంగా మారే 
అవకాశం ఉందని హెచ్చరించారు.
విద్యార్థు ల గొంతును అణచివేయాలని 
ప్రయత్నిస్తే ఆందోళనలు మరింత తీవ్ర -
రూపం దాల్చే ప్రమాదం ఉందని కవిత 
అన్నారు. న్యాయబద్ధమైన ప్రతి పోరాటాని-
కీ తాను మద్దతుగా నిలుస్తానని, హిందూ 
కళాశాల విద్యార్థు లు చేస్తున్న ఉద్యమం 
సమంజసమైనదని అభిప్రాయపడ్డా రు. 
విద్యాసంస్థల పరిరక్షణ కోసం విద్యార్థు లు 
ముందుకు రావడం అభినందనీయమని 
పేర్కొన్నారు. వారి ఆందోళనలను కేవలం 
నిరసనలుగా చూడకుండా, వాటి వెనుక 

ఉన్న సమస్యలను అర్థం చేసుకోవాలని కేం -
ద్రానికి సూచించారు. విద్యార్థు ల ఆవేదనను 
పట్టించుకోకుండా నిర్ణయాలు తీసుకోవడం 
ప్రజాస్వామ్య స్ఫూర్తికి విరుద్ధమని వ్యాఖ్యా-
నించారు.
హిందూ కళాశాల చారిత్రక ప్రాధాన్యత -
ను, విద్యా రంగానికి అందించిన సేవలను 
దృష్టిలో ఉంచుకుని దాని ప్రత్యేక గుర్తింపు -
ను కాపాడాలని కవిత కేంద్రాన్ని కోరారు. 
విద్యార్థు లు, అధ్యాపకులు లేవనెత్తిన 
అంశాలపై తక్షణమే స్పందించి, ప్రైవేటుప-
రం చేసే ప్రయత్నాలకు ముగింపు పలకా-
లని డిమాండ్ చేశారు. ప్రభుత్వం నుంచి 
సానుకూల స్పందన రాకపోతే విద్యార్థు ల 
ఉద్యమానికి మరింత విస్తృతంగా మద్దతు 
తెలుపుతామని, ఆందోళనను ఉద్ధృ తం 
చేసే పరిస్థితి రావచ్చని హెచ్చరించారు. 
విద్యార్థు ల హక్కులు, విద్యాసంస్థల పరిర -
క్షణ కోసం తాము అండగా ఉంటామని 
మరోసారి స్పష్టం చేశారు.

(మొదటి పేజీ తరువాయి)

గత 26 నెలలుగా విద్యుత్‌‌ బిల్లు లు, నీటి 
బిల్లు లు, కళాశాల భవనం అద్దె కూడా చెల్లిం-
చలేని దుస్థితిలో ప్రభుత్వం ఉందని హరీశ్‌‌రా-
వు ఆరోపించారు. లక్షల కోట్ల రూపాయలతో 
మూసీ అభివృద్ధి, భవిష్యత్‌‌ నగరం వంటి 
ప్రాజెక్టు ల గురించి మాట్లా డుతున్న ముఖ్య-
మంత్రి రేవంత్‌‌రెడ్డికి వైద్య కళాశాల విద్యుత్‌‌, 
నీటి బిల్లు లు చెల్లించడానికి నిధులు లేవా అని 
ప్రశ్నించారు. 2047 నాటికి రాష్ట్రాన్ని  అభివృ-
ద్ధి పథంలో నడిపిస్తామని, అమెరికా, చైనాతో 
పోటీ పడతామని చెబుతున్న పాలకులు 
ముందుగా విద్యార్థు లకు కనీస వసతులు 
కల్పించాలని సూచించారు. కళాశాలలోని 
దుస్థితిని చూస్తుంటే అభివృద్ధి మాటలు 
వాస్తవ పరిస్థితులకు దూరంగా ఉన్నాయని వి-

మర్శించారు. సామాన్యుల ఇళ్లకు ఆక్యుపెన్సీ 
ధ్రువపత్రం లేదనే కారణంతో కూల్చివేతలు 
చేపట్టే ప్రభుత్వం, అవసరమైన అనుమతులు, 
అగ్నిమాపక భద్రత లేని భవనంలో మూడేళ్లు -
గా వైద్య కళాశాలను ఎలా నిర్వహిస్తోందని 
హరీశ్‌‌రావు నిలదీశారు. కళాశాల పరిసరా-
ల్లో  పాములు, పందులు, కుక్కలు, కోతులు 
సంచరిస్తున్నాయని స్వయంగా ప్రిన్సిపాల్‌‌ 
లేఖ రాసినా ప్రభుత్వం స్పందించకపోవడం 
ఏమిటని ప్రశ్నించారు. విద్యార్థు ల భద్రత, 
ఆరోగ్యానికి సంబంధించిన అంశాలను 
కూడా పట్టించుకోకపోవడం పాలకుల 
నిర్లక్ష్యానికి నిదర్శనమని ఆరోపించారు. 
కళాశాల నిర్మాణం కోసం గతంలో కేసీఆర్‌‌ 
25 ఎకరాల స్థలం కేటాయించి, రూ.182 
కోట్లు  మంజూరు చేసి శంకుస్థా పన చేసినప్ప-

టికీ, మూడేళ్లలో నిర్మాణ పనులు ముందుకు 
సాగలేదని విమర్శించారు.కళాశాల భవనం 
ఎక్కడ నిర్మించాలనే అంశంపై మూడేళ్లయి-
నా స్పష్టత రాకపోవడం సిగ్గుచే టని, వైద్య 
విద్య సంచాలకులే ఈ విషయాన్ని చెబుతు-
న్నారని హరీశ్‌‌రావు పేర్కొన్నారు. ప్రతిపక్ష 
నేతలను రాత్రికి రాత్రే గృహనిర్బంధం చేసే 
నిఘా వ్యవస్థ, మూడు రోజులుగా విద్యా-
ర్థు లు రోడ్డు పైకి వచ్చి ఆందోళన చేస్తున్నా 
ఎందుకు స్పందించడం లేదని ప్రశ్నించారు. 
ముఖ్యమంత్రి తన పాలనను తానే గొప్పగా చె -
ప్పుకుంటున్నారని, కానీ ప్రజా సమస్యల పరి-
ష్కారంలో ప్రభుత్వం విఫలమైందని విమర్శిం -
చారు. సనత్‌‌నగర్‌‌లోని వెయ్యి పడకల టిమ్స్‌‌ 
ఆసుపత్రిని కూడా అవసరమైన వైద్య సదు-
పాయాలు, శస్త్రచికిత్స గదులు లేకుండా ని-

ర్వహిస్తున్నారని ఆరోపించారు. జిల్లా  కలెక్టర్‌‌, 
వైద్య విద్య సంచాలకులు తక్షణమే కళాశాల 
వద్దకు వచ్చి విద్యార్థు లతో చర్చించాలని హరీ -
శ్‌‌రావు డిమాండ్‌‌ చేశారు. సమస్యల పరిష్కా-
రంపై రాతపూర్వక హామీ ఇవ్వాలని, రెండు 
నెలల్లో గా మహేశ్వరం వైద్య కళాశాలను 
అన్ని రకాల వసతులు కలిగిన భవనంలోకి 
మార్చాలని కోరారు. విద్యార్థు ల ఆందోళన-
ను ప్రభుత్వం ఇకనైనా తీవ్రంగా పరిగణించి 
తగిన చర్యలు తీసుకోవాలని సూచించారు. 
కళాశాల నిర్మాణం, ప్రస్తుత భవనంలోని సౌ -
కర్యాలు, విద్యార్థు ల భద్రతపై స్పష్టమైన కా -
ర్యాచరణ ప్రకటించాలని డిమాండ్‌‌ చేశారు. 
ప్రభుత్వం స్పందించి హామీలు అమలు చేసే 
వరకు విద్యార్థు ల సమస్యను ప్రజల దృష్టికి 
తీసుకెళ్తామని ఆయన పేర్కొన్నారు.

హైదరాబాద్, నవంబర్ 4 (డిజైనర్ టెక్ 
గురు ప్రతినిధి): తెలంగాణను ప్రపంచ 
స్థా యి ఆవిష్కరణల కేంద్రంగా తీర్చిదిద్దడ-
మే లక్ష్యంగా ప్రజా ప్రభుత్వం ముందుకు 
సాగుతోందని ఉప ముఖ్యమంత్రి భట్టి వి -
క్రమార్క తెలిపారు. హైదరాబాద్‌‌లో నిర్వ-
హించిన ఫిక్కీ శతాబ్ది వేడుకలు, తెలంగాణ 
అత్యాధునిక సాంకేతిక నాయకత్వ సదస్సు-
లో ఆయన పాల్గొ న్నారు. మంత్రి దుద్దిళ్ల 
శ్రీధర్‌‌బాబుతో కలిసి ఈ కార్యక్రమానికి 
హాజరైన భట్టి విక్రమార్క రాష్ట్ర భవిష్యత్తు 
ఆర్థిక ప్రగతి, సాంకేతిక రంగంలో వస్తు -
న్న మార్పులు, పెట్టు బడుల అవకాశాలపై 
మాట్లా డారు. 2034-35 నాటికి తెలంగాణ 
ఆర్థిక వ్యవస్థను లక్ష కోట్ల డాలర్ల స్థా యికి, 
2047 నాటికి మూడు లక్షల కోట్ల డాలర్ల 
స్థా యికి తీసుకెళ్లడమే ప్రభుత్వ ప్రధాన లక్ష్య-
మని స్పష్టం చేశారు.
ఈ లక్ష్యాలను సాధించడంలో అత్యాధునిక 
సాంకేతిక ఆవిష్కరణలు కీలక పాత్ర పోషి -
స్తాయని భట్టి విక్రమార్క పేర్కొన్నారు. పరి-
శోధన, అభివృద్ధి రంగాల్లో  మరింత ప్రగతి 
సాధించడంతో పాటు కొత్త ఆలోచనలను 
ఆచరణలోకి తీసుకురావాల్సిన అవసరం 
ఉందన్నారు. కృత్రిమ మేధ, అంతరిక్ష పరి -
శోధనలు, జీవ సాంకేతికత, అధునాతన 
తయారీ వంటి రంగాల్లో  వస్తున్న మార్పులు 
భవిష్యత్తు ఆర్థిక వ్యవస్థను ప్రభావితం చే -
యనున్నాయని తెలిపారు. తెలంగాణలో 
ఇప్పటికే ఉన్న పరిశ్రమల వాతావరణం, 
నైపుణ్యం కలిగిన యువత, విద్యా సంస్థలు, 
పరిశోధనా కేంద్రాలను సమన్వయం చేస్తూ 
కొత్త అవకాశాలను సృష్టించుకోవాలని 

సూచించారు.
పరిశోధకులు, పారిశ్రామికవేత్తలు, ప్రభుత్వ 
విభాగాలు పరస్పర సహకారంతో పనిచేసి -
నప్పుడే సాంకేతిక ఆవిష్కరణలు ప్రజలకు 
ఉపయోగపడే ఉత్పత్తులుగా మారుతాయని 
ఉప ముఖ్యమంత్రి వివరించారు. ప్రయోగ-
శాలలకే పరిమితమయ్యే పరిశోధనలు క్షే -
త్రస్థా యికి చేరాలని, ముఖ్యంగా సామాన్య 
ప్రజలు, రైతుల సమస్యలకు పరిష్కారాలు 
చూపేలా ఉండాలని అభిప్రాయపడ్డా రు. వ్య-
వసాయ రంగంలో ఉత్పాదకత పెంచడం, 
ప్రజలకు మెరుగైన సేవలు అందించడం, 
రోజువారీ జీవితాన్ని సులభతరం చేయడం 
వంటి అంశాల్లో  సాంకేతిక పరిజ్ఞా నం ఉప-
యోగపడాలన్నారు. ఆవిష్కరణల ఫలాలు 
కేవలం కొద్దిమందికే పరిమితం కాకుండా 
సమాజంలోని అన్ని వర్గా లకూ చేరాలని 

స్పష్టం చేశారు.
శాస్త్ర, సాంకేతిక రంగాల్లో  సాధించే 
పురోగతి యువతకు విస్తృత ఉపాధి అవ -
కాశాలను కల్పించడంతో పాటు ప్రజలకు 
అందుబాటు ధరల్లో  ప్రయోజనాలను అం-
దించాలని భట్టి విక్రమార్క పేర్కొన్నారు. 
పెట్టు బడులకు అనుకూలమైన విధానాలు 
రూపొందించడం, అత్యుత్తమ మౌలిక సదు -
పాయాలు కల్పించడం ద్వారా రాష్ట్రంలో 
పరిశ్రమల స్థా పనకు ప్రోత్సాహం అందిస్తు-
న్నట్లు  తెలిపారు. ప్రపంచస్థా యి సంస్థలు 
తెలంగాణలో పెట్టు బడులు పెట్టేలా అవసర-
మైన వాతావరణాన్ని కల్పించేందుకు ప్రభు -
త్వం కట్టు బడి ఉందన్నారు. పరిశోధన, నై -
పుణ్యాభివృద్ధి, పారిశ్రామిక రంగాల మధ్య 
అనుసంధానం పెరిగితే రాష్ట్రం సాంకేతిక 
ఆవిష్కరణలకు ప్రధాన కేంద్రంగా ఎదుగు-

తుందని ఆశాభావం వ్యక్తం చేశారు.
డిసెంబర్ 7, 8, 9 తేదీల్లో  నిర్వహించనున్న 
తెలంగాణ ప్రపంచ సదస్సులో పారిశ్రామి-
కవేత్తలు, పెట్టు బడిదారులు, పరిశోధకులు 
భాగస్వాములు కావాలని ఉప ముఖ్యమం-
త్రి ఆహ్వానించారు. రాష్ట్ర ఆర్థిక ప్రగతికి దో-
హదపడే కొత్త ఆలోచనలు, పెట్టు బడులు, 
సాంకేతిక భాగస్వామ్యాలకు ఈ సదస్సు 
వేదికగా నిలవాలని ఆకాంక్షించారు. తెలం -
గాణను భవిష్యత్తు అవసరాలకు అనుగు-
ణంగా అభివృద్ధి చేయడంలో ప్రభుత్వంతో 
పాటు పరిశ్రమలు, విద్యా సంస్థలు, పరిశో -
ధనా రంగం కలిసి పనిచేయాలని పిలుపు-
నిచ్చారు. సమష్టి కృషితోనే నిర్దేశించుకున్న 
ఆర్థిక లక్ష్యాలను చేరుకోవడంతో పాటు 
ప్రజల జీవన ప్రమాణాలను మెరుగుపరచ-
గలమని భట్టి విక్రమార్క తెలిపారు.

•	 నీటి ప్రవాహాన్ని తక్కువగా 
అంచనా వేయొద్దు .. ప్రజలు 
అప్రమత్తంగా ఉండాలి.

•	 సీఐ తుమ్మలపల్లి శ్రీహరి.
సత్తు పల్లి, నవంబరు 4(తెలంగాణ 
ముచ్చట్లు ):  భారీ వర్షా ల నేపథ్యంలో 
సత్తుపల్లి పోలీస్ స్టేషన్ పరిధిలోని పలు 
ప్రాంతాల్లో  రహదారులపైకి వరద నీరు 
ప్రవహిస్తుండటంతో పోలీసులు అప్ర-
మత్తమయ్యారు. ప్రజల భద్రత దృష్ట్ యా 
మూడు రహదారుల్లో  రాకపోకలను 
నిలిపివేశారు. సత్తుపల్లి పట్టణంలో-
ని సిద్దా రం రోడ్డు లో ఎంఆర్ గార్డెన్ 
సమీపంలో, కిష్టా రం నుంచి యాతాల -
కుంటకు వెళ్లే రహదారిపై, రుద్రాక్షపల్లి 
నుంచి నాచారం వెళ్లే మారగ్ంలో నీటి 

ప్రవాహం కొనసాగుతోంది. దీంతో 
ఆయా రహదారులను పోలీసులు 
తాత్కాలికంగా మూసివేశారు. ఈ 
సందర్భంగా సత్తుపల్లి సీఐ తుమ్మలప-
ల్లి శ్రీహరి మాట్లా డుతూ.. వరద నీటి 
ఉధృతిని తక్కువగా అంచనా వేసి 
రహదారులను దాటేందుకు ప్రయ -
త్నించవద్దని ప్రజలకు సూచించారు. 
ప్రమాదకర పరిస్థితుల్లో  ప్రయాణించి 
ప్రాణాల మీదకు తెచ్చుకోవద్దని హెచ్చ-
రించారు. ప్రజలు పోలీసుల సూచనలు 
పాటిస్తూ, ఆయా ప్రాంతాల్లో  విధులు 
నిర్వహిస్తున్న పోలీసు సిబ్బందికి సహ -
కరించాలని కోరారు. ప్రజల ప్రాణ, 
ఆస్తి రక్షణకు ప్రతి ఒక్కరూ బాధ్యతగా 
వ్యవహరించాలని సూచించారు.

•	 హర్షం వ్యక్తం చేసిన 
తండ వాసులు 

భీమదేవరపల్లి,నవంబర్ 4 (తెలంగాణ 
ముచ్చట్లు ): భీమదేవరపల్లి మండలం-
లోని ముల్కనూర్ నరహరి తండా 
ప్రజల దశాబ్దా ల కల అయిన రోడ్డు  
నిర్మాణానికి ఎట్టకేలకు శ్రీకారం 
చుట్టా రు. రోడ్డు  నిర్మాణానికి మంజూరు 
లభించడంతో ముల్కనూర్ మేజర్ 
గ్రామపంచాయతీ సర్పంచ్ జాలి 
ప్రమోద్ రెడ్డి బుధవారం కొబ్బరికాయ 

కొట్టి పనులను లాంఛనంగా ప్రారం-
భించారు.
రోడ్డు  నిర్మాణం పూర్తయితే నరహరి 
తండా ప్రజలకు దశాబ్దా లుగా ఎదు -
రవుతున్న రాకపోకల ఇబ్బందులు 
తొలగి, రవాణా సౌకర్యం మెరుగుపడ -
నుంది. గ్రామాలు, తండాల్లో  మౌలిక 
సదుపాయాల కల్పనకు ప్రాధాన్యతని-
స్తూ అభివృద్ధి పనులను ముందుకు తీ -
సుకెళ్తున్న సర్పంచ్ జాలి ప్రమోద్ రెడ్డికి 
తండా ప్రజలు కృతజ్ఞతలు తెలిపారు.

•	 అల్వాల వెంకట్ రెడ్డి, బీఆర్ఎస్ 
నాయకుడు 

పెద్దమందడి,నవంబర్04(తెలంగాణ 
ముచ్చట్లు ): వనపర్తి జిల్లా  పెద్దమందడి 
మండలం  అల్వాల గ్రామంలో ఎండి -
పోయిన పంటలను పరిశీలించి రైతుల 
సమస్యలు తెలుసుకునేందుకు మాజీ 
మంత్రి తన్నీరు హరీశ్ రావు పర్యటిం-
చి, అనంతరం నిర్వహించిన బహిరంగ 
సభ విజయవంతం కావడం కాంగ్రెస్ 
నాయకులు జీర్ణించుకోలేకపోతున్నా-
రని అల్వాల బీఆర్ఎస్ నాయకుడు 
వెంకట్ రెడ్డి విమర్శించారు.హరీశ్ 
రావు పర్యటనకు, బహిరంగ సభకు 
రైతులు, ప్రజలు, బీఆర్ఎస్ నాయకులు, 
కార్యకర్తలు పెద్ద ఎత్తున తరలివచ్చి విజ-
యవంతం చేశారని తెలిపారు. రైతుల 
కష్టా లను తెలుసుకొని వారికి అండగా 
నిలవడం కోసం చేపట్టిన ఈ పర్యట -

నకు ప్రజల నుంచి మంచి స్పందన 
లభించిందన్నారు.సభ విజయాన్ని 
చూసి కాంగ్రెస్ నాయకులు మాజీ మం-
త్రులపై వ్యక్తిగత విమర్శలు చేయడం 
సరికాదన్నారు. రైతులకు సాగునీరు, నా-
ణ్యమైన విద్యుత్ అందించడంతో పాటు 
ఎండిపోయిన పంటలకు నష్టపరిహారం 
చెల్లించాలని డిమాండ్ చేశారు. ప్రజల-
కు ఇచ్చిన హామీల అమలుపై కాంగ్రెస్ 
నాయకులు సమాధానం చెప్పాలని 
అన్నారు.రాజకీయాల్లో  వ్యక్తిగత వి-
మర్శలు కాకుండా ప్రజా సమస్యలపై 
చర్చ జరగాలని, అల్వాల సభలో లేవ-
నెత్తిన రైతుల సమస్యలకు సమాధానం 
చెప్పాలని వెంకట్ రెడ్డి కోరారు. ప్రజా 
సమస్యలపై చర్చించేందుకు బీఆర్ఎస్ 
సిద్ధంగా ఉందని, కాంగ్రెస్ నాయకులు 
కూడా చర్చకు రావాలని సవాల్ 
విసిరారు.

వరద నీటి ఉధృతి.. 
మూడు రహదారులు మూసివేత

నరహరి తండా దశాబ్దా ల కల సాకారం దిశగా మరో 
ముందడుగు.. రోడ్డు  నిర్మాణ పనులు ప్రారంభం

హరీష్ రావు సభ విజయంతో 
కాంగ్రెస్‌‌లో అసహనం

•	 ప్రహరీ గోడపై పడిన పైకప్పు.. గర్భంతో 
ఉన్న గేదెకు తీవ్ర గాయాలు.

•	 నడుముపై బలంగా పడిన దూలం.. 
లేవలేని స్థితిలో మూగజీవం.

సత్తు పల్లి, నవంబరు 4(తెలంగాణ ము-
చ్చట్లు ):  మురుసు తుపాన్ ప్రభావంతో 
బుధవారం తెల్లవారుజామున సత్తుపల్లి 
మండలం బేతుపల్లి గ్రామంలో దొడ్డా  వెం-

కటేశ్వరరావుకు చెందిన పశువుల పెంకు -
టిల్లు  కూలిపోయింది. బలమైన గాలుల 
ధాటికి పెంకుటిల్లు  పైకప్పు కూలి పక్కనే 
ఉన్న ప్రహరీ గోడపై పడింది. ఈ క్రమంలో 
ఓ దూలం అక్కడే ఉన్న గర్భంతో ఉన్న గేదె 
నడుముపై బలంగా పడటంతో తీవ్రంగా 
గాయపడింది. దీంతో గేదె లేవలేని స్థితికి 
చేరుకుంది. గర్భంతో ఉన్న గేదెకు ప్రమాదం 

జరగడంతో యజమాని తీవ్ర ఆందోళనకు 
గురయ్యారు. ఇదే సమయంలో అక్కడే 
ఉన్న మరో రెండు దూడలు ఎలాంటి 
ప్రమాదం లేకుండా సురక్షితంగా బయటప-
డ్డా యి. పెంకుటిల్లు  కూలడంతో దూలాలు, 
పెంకులు చెల్లా చెదురుగా పడిపోయాయి. 
సమాచారం అందుకున్న పశువైద్యుడు 
ఘటనా స్థలానికి చేరుకుని గాయపడిన 

గేదెకు చికిత్స అందించారు. ప్రస్తుతం గేదె 
కోలుకునేందుకు వైద్యం కొనసాగిస్తున్నారు. 
తుపాన్ ప్రభావంతో పశువుల పెంకుటిల్లు  
కూలిపోవడంతో పాటు గేదె తీవ్రంగా గా-
యపడటంతో యజమాని ఆవేదన వ్యక్తం 
చేశారు. ఈ ఘటనలో సుమారు నాలుగు 
లక్షల రూపాయల మేర ఆస్తి నష్టం వాటిల్లి -
నట్లు  బాధితుడు తెలిపారు.

భీమదేవరపల్లి, నవంబర్ 4 (తెలంగాణ ము-
చ్చట్లు ): హనుమకొండ జిల్లా  వైద్య ఆరోగ్య 
శాఖ అధికారి డాక్టర్ అప్పయ్య బుధవారం 
భీమదేవరపల్లి మండలంలోని వంగర ప్రా-
థమిక ఆరోగ్య కేంద్రాన్ని ఆకస్మికంగా సం-
దర్శించారు. ఈ సందర్భంగా ఆసుపత్రిలో 
అందిస్తున్న వైద్య సేవలు, ఔషధ నిల్వ గది, 
వ్యాక్సిన్ నిల్వ గదులను పరిశీలించారు. 

వివిధ జాతీయ ఆరోగ్య కార్యక్రమాల అమలు 
తీరు, పురోగతిపై వైద్య సిబ్బందిని అడిగి తె -
లుసుకున్నారు.ప్రజలకు నాణ్యమైన వైద్య 
సేవలు నిరంతరం అందించాలని సిబ్బందికి 
సూచించారు. ప్రస్తుతం ఎన్‌‌హెచ్‌‌ఎం ఉద్యో-
గుల సమ్మె నేపథ్యంలో ఏఎన్‌‌ఎంలు విధులకు 
దూరంగా ఉన్నందున గ్రామీణ ప్రాంతాల్లో  
టీకా కార్యక్రమాలకు అంతరాయం కలగ-

కుండా పీహెచ్‌‌సీ స్థా యిలోనే వ్యాక్సినేషన్ 
సెషన్లు  నిర్వహించాలని ఆదేశించారు.
ఈ మేరకు వంగర పీహెచ్‌‌సీలో నిర్వహించిన 
టీకాల కార్యక్రమాన్ని ఆయన స్వయంగా పరి -
శీలించారు. ఈ కార్యక్రమంలో 11 మంది 
లబ్ధిదారులకు మొత్తం 21 డోసుల టీకాలు 
అందించినట్లు  సిబ్బంది వివరించారు.
సమ్మె పరిస్థితుల్లో నూ ముఖ్యంగా చిన్నారు-

లు, గర్భిణులకు అందించే టీకా సేవలు 
నిలిచిపోకుండా ప్రత్యామ్నాయ ఏర్పాట్లు  
చేయాలని, ప్రజలకు ఎలాంటి అసౌకర్యం 
కలగకుండా వైద్య సేవలు అందుబాటులో 
ఉంచాలని సూచించారు. ప్రజారోగ్య పరి -
రక్షణలో వైద్య సిబ్బంది సమన్వయంతో 
పనిచేస్తూ నిరంతర సేవలు అందించాలని 
డీఎంహెచ్‌‌ఓ పేర్కొన్నారు.

•	 ఖాళీగా ఉన్న సీట్ల ను భర్తీ చేయాలి.. 
గ్రామీణ విద్యార్థు లకు న్యాయం 
చేయాలి

•	 ఏబీవీపీ కరీంనగర్ జిల్లా  కన్వీనర్ 
పూసల విష్ణు  డిమాండ్

కరీంనగర్, నవంబర్ 4 (తెలంగాణ ముచ్చ-
ట్లు ): శాతవాహన విశ్వవిద్యాలయంలో సీపీ-
జీఈటీ–2026 స్పాట్ అడ్మిషన్ల ప్రక్రియను 
వెంటనే ప్రారంభించాలని ఏబీవీపీ కరీంన-
గర్ జిల్లా  కన్వీనర్ పూసల విష్ణు  డిమాండ్ 
చేశారు. అఖిల భారతీయ విద్యార్థి పరిషత్ 
(ఏబీవీపీ) శాతవాహన విశ్వవిద్యాలయ 
శాఖ ఆధ్వర్యంలో ఈ మేరకు వైస్ ఛాన్సల -
ర్‌‌కు వినతిపత్రం అందజేశారు.

సీపీజీఈటీ–2026 మొదటి, రెండో విడత 
కౌన్సెలింగ్ పూర్తయినప్పటికీ విశ్వవిద్యా-
లయ పరిధిలోని పలు కోర్సుల్లో  వందలాది 
సీట్లు  ఖాళీగా మిగిలిపోయాయని విష్ణు  
తెలిపారు. యూనివర్సిటీ క్యాంపస్‌‌తో పాటు 
అనుబంధ కళాశాలల్లో నూ సీట్లు  ఖాళీగా 
ఉండటంతో గ్రామీణ ప్రాంత విద్యార్థు లు 
తీవ్రంగా నష్టపోతున్నారని పేర్కొన్నారు. 
ప్రైవేటు విశ్వవిద్యాలయాల్లో  అధిక ఫీజులు 
చెల్లించలేని పేద విద్యార్థు లు ఉన్నత విద్యకు 
దూరమవుతున్నారని ఆవేదన వ్యక్తం 
చేశారు.
విద్యార్థు ల భవిష్యత్తును దృష్టిలో ఉంచుకొని 
శాతవాహన విశ్వవిద్యాలయ అధికారులు 

వెంటనే స్పాట్ అడ్మిషన్ల నోటిఫికేషన్ 
విడుదల చేసి, ఖాళీగా ఉన్న సీట్లను భర్తీ 
చేసేలా చర్యలు తీసుకోవాలని డిమాండ్ 

చేశారు. ఈ కార్యక్రమంలో ఏబీవీపీ 
నాయకులు నితిన్, రోహిత్, విష్ణు  తదితరు -
లు పాల్గొన్నా రు.

ఖమ్మం బ్యూరో , నవంబర్ 4(తెలంగాణ 
ముచ్చట్లు  ):ఖమ్మం జిల్లా  చింతకాని 
మండలం నాగిలిగొండ గ్రామంలో 
బుధవారం గ్రామ పంచాయతీ ఆధ్వర్యంలో 
ఖేతీ బచావో అభియాన్, ఎల్-నినో ప్రభావాల-
పై రైతులకు అవగాహన సదస్సు నిర్వహిం-
చారు. మండల వ్యవసాయ అధికారి పి. 
సతీష్ ఆధ్వర్యంలో జరిగిన ఈ కార్యక్రమం -
లో గ్రామ సర్పంచ్ వేపూరి పద్మ, వ్యవసాయ 
విస్తరణ అధికారి, సొసైటీ సీఈఓ, ఆత్మ డైరె -
క్టర్, పంచాయతీ కార్యదర్శి, వార్డు  సభ్యులు, 

రైతులు పాల్గొన్నా రు.
ఈ సందర్భంగా మండల వ్యవసాయ 
అధికారి పి. సతీష్ మాట్లా డుతూ.. వ్యవ-
సాయ భూములను కాపాడుకోవడమే ఖేతీ 
బచావో అభియాన్ ప్రధాన ఉద్దేశమని 
తెలిపారు. రసాయన ఎరువుల వినియో -
గాన్ని తగ్గించి సేంద్రియ ఎరువులకు 
ప్రాధాన్యత ఇవ్వాలని, పంట మార్పిడి 
విధానాన్ని పాటించాలని, ప్రతి రైతు తప్ప-
నిసరిగా భూసార పరీక్షలు చేయించుకోవా -
లని సూచించారు.అలాగే ఎల్-నినో ప్రభా-

వంతో వర్షపాతం తగ్గి ఉష్ణో గ్రతలు పెరిగే 
అవకాశం ఉందని, దీనివల్ల పంటల దిగు-
బడిపై ప్రతికూల ప్రభావం పడే ప్రమాదం 
ఉందని వివరించారు. రైతులు తక్కువ 
నీటితో సాగు చేసే పంటలను ఎంచుకోవ -
డంతో పాటు కరువును తట్టుకు నే విత్తన 
రకాలను సాగు చేయాలని, పంటల బీమా 
చేయించుకోవాలని సూచించారు.
నేలల్లో  సేంద్రియ కర్బనం తగ్గడం వల్ల 
భూసారం దెబ్బతిని పంటల దిగుబడి తగ్గు -
తుందని పేర్కొన్నారు. సేంద్రియ కర్బనాన్ని 

పెంపొందించేందుకు పచ్చిరొట్ట పంటలు, 
పశువుల ఎరువు, వర్మీ కంపోస్టు ను వినియో -
గించాలని, పంట వ్యర్థా లను కాల్చకుండా 
భూమిలో కలిపి నేల సారాన్ని కాపాడుకో -
వాలని రైతులకు అవగాహన కల్పించారు.
అనంతరం రైతులు అడిగిన పలు సందేహాల -
కు వ్యవసాయ అధికారులు సమాధానాలు 
తెలియజేశారు. రైతులు శాస్త్రీయ వ్యవసాయ 
పద్ధతులను పాటిస్తూ భూసార పరిరక్షణకు 
కృషి చేయాలని ఈ సందర్భంగా అధికారు-
లు సూచించారు.

వంగర పీహెచ్‌‌సీని ఆకస్మికంగా తనిఖీ చేసిన డీఎంహెచ్‌‌ఓ డాక్టర్ అప్పయ్య

శాతవాహన యూనివర్సిటీలో సీపీజీఈటీ స్పాట్ అడ్మిషన్లు  వెంటనే ప్రారంభించాలి

నాగిలిగొండలో ఖేతీ బచావో అభియాన్, 
ఎల్-నినోపై అవగాహన సదస్సు

మురుసు తుపాన్ ధాటికి కూలిన పశువుల పెంకుటిల్లు

•	 తెలంగాణ పోరాట 
చరిత్రలో చెరగని ముద్ర.

•	 హుజూరాబాద్ ప్రాంతానికి 
తీరని లోటు

హుజూరాబాద్,నవంబర్ 04 (తెలంగా 
ణ ముచ్చట్లు  ): తెలంగాణ ప్రాంతానికి 
చెందిన ప్రముఖ స్వాతంత్ర్య సమర -
యోధుడు వేముగంటి శ్యాంప్రసా -
దరావు (86) మృతి చెందారు. గత 
కొంతకాలంగా అనారోగ్య సమస్యల -
తో బాధపడుతున్న ఆయన మంగళవా-
రం ఉదయం బీబీనగర్‌‌లోని ఎయిమ్స్ 
ఆసుపత్రిలో చికిత్స పొందుతూ 
తుదిశ్వాస విడిచారు. ఆయన మృతి 
వార్తతో ఉమ్మడి కరీంనగర్ జిల్లా తో 
పాటు తెలంగాణ, ఆంధ్రప్రదేశ్ రాష్ట్రా -
ల్లో ని రాజకీయ, సామాజిక రంగాలకు 
చెందిన ప్రముఖులు తీవ్ర దిగ్భ్రాంతి 
వ్యక్తం చేశారు.
నిజాం వ్యతిరేక పోరాటంలో 
కీలక పాత్ర..
పర్వేద గ్రామానికి చెందిన వేముగంటి 
శ్యాంప్రసాదరావు చిన్నతనం నుంచే 
పోరాట స్ఫూర్తిని అలవర్చుకున్నారు. 
నిజాం నిరంకుశ పాలనకు వ్యతిరేకం -
గా సాగిన ఉద్యమాలతో పాటు భారత 
స్వాతంత్ర్య పోరాటంలో చురుకుగా 
పాల్గొ న్నారు. దేశ స్వాతంత్ర్యం, ప్రజల 
సంక్షేమం, సమాజ అభ్యున్నతి కోసం 
తన జీవితాన్ని అంకితం చేసిన ఆయన 
క్రమశిక్షణ, నిబద్ధత, ఉన్నతమైన వి -
లువలకు ప్రతీకగా నిలిచారు. ఆయన 
జీవితం నేటి తరానికి స్ఫూర్తిదాయక-
మని పలువురు పేర్కొన్నారు.
కుటుంబ నేపథ్యం.. 
ప్రజాసేవలో మనుమడు
శ్యాంప్రసాదరావుకు కుమారుడు 
వి. మధుకర్ రావు, కుమార్తె రమణి 
ఉన్నారు. రమణి హుజూరాబా -
ద్‌‌కు చెందిన ప్రముఖ న్యాయవాది 
దివంగత ఎల్.వి. రమణారావును 
వివాహం చేసుకున్నారు. వారి 
కుమారుడు ఎల్.వి. అర్జు న్ ప్రస్తుతం 
తెలంగాణ రాష్ట్ర యూత్ ఫోర్స్ రాష్ట్ర 
అధ్యక్షుడిగా కొనసాగుతూ ప్రజా 
కార్యక్రమాల్లో  చురుకుగా పాల్గొం -
టున్నారు.
ఎల్.వి. అర్జు న్‌‌కు ప్రముఖుల 
పరామర్శలు..

శ్యాంప్రసాదరావు మరణవార్త తెలు-

సుకున్న పలువురు ప్రజాప్రతినిధులు, 
రాజకీయ నాయకులు, ప్రముఖులు 
ఆయన కుటుంబ సభ్యులకు ప్రగాఢ 
సానుభూతి తెలిపారు. ముఖ్యంగా 
మనుమడు ఎల్.వి. అర్జు న్‌‌కు ఫోన్ 
ద్వారా పరామర్శించి, కుటుంబానికి 
ధైర్యం చెప్పారు. ఈ కష్ట సమయంలో 
తాము అండగా ఉంటామని భరోసా 
కల్పించారు.
నివాళులర్పించిన ప్రముఖులు..
శ్యాంప్రసాదరావు మృతికి సంతాపం 
తెలిపిన వారిలో మాజీ రాజ్యసభ 
సభ్యులు కెప్టెన్ వి. లక్ష్మీకాంతారావు, 
సరోజినీ దేవి, మల్కాజిగిరి ఎంపీ 
ఈటల రాజేందర్, హుజూరాబాద్ 
ఎమ్మెల్యే పాడి కౌశిక్ రెడ్డి, తెలంగాణ 
రాష్ట్ర మాజీ ఇంటెలిజెన్స్ చీఫ్ వి. నవీన్ 
చంద్, మాజీ ఎమ్మెల్యే వొడితల సతీష్ 
కుమార్, కాంగ్రెస్ పార్టీ హుజూరాబా-
ద్ నియోజకవర్గ ఇన్‌‌చార్జి వొడితల 
ప్రణవ్, మాజీ ఎమ్మెల్యే దాస్యం వినయ్ 
భాస్కర్, మాజీ ఎమ్మెల్సీ లక్ష్మణరావు, 
కౌన్సిలర్ కొండ ప్రశాంతి, మురళి 
మంచికట్ల తదితరులు ఉన్నారు.
ఆయన ఆశయాలే మనకు 
మార్గదర్శకం..

స్వాతంత్ర్య సమరయోధుడిగా 
దేశం కోసం పోరాడిన వేముగంటి 
శ్యాంప్రసాదరావు మృతి పర్వేద గ్రా-
మానికే కాకుండా హుజూరాబాద్ 
నియోజకవర్గా నికి తీరని లోటని 
పలువురు ప్రముఖులు పేర్కొన్నారు. 
దేశం కోసం ఆయన చేసిన సేవలు, 
పోరాట స్ఫూర్తి భావితరాలకు ఎప్ప-
టికీ గుర్తుండిపోతాయని అన్నారు. 
ఆయన ఆశయాలను కొనసాగిస్తూ 
సమాజ సేవలో ముందుకు సాగడమే 
ఆయనకు అందించే నిజమైన నివాళి 
అని సంతాపం వ్యక్తం చేశారు.

వనపర్తి,నవంబర్04(తెలంగాణ ము-
చ్చట్లు ): దివంగత రామన్ గౌడ్ జ్ఞా పకా-
రథ్ం ఆయన కుమారులు సమాజ సేవా 
కార్యక్రమాలకు శ్రీకారం చుట్టా రు. 
వనపర్తిలో నిర్వహించిన రామన్ 
గౌడ్ సంతాప సభలో ఆయన చిత్రప-
టానికి పూలమాలలు వేసి ఘనంగా 
నివాళులర్పించారు.పదవీ విరమణ 
పొందిన ఉపాధ్యాయుడు నారాయణ 
అధ్యక్షతన జరిగిన ఈ కార్యక్రమం-
లో పలువురు ప్రముఖులు పాల్గొ ని 
రామన్ గౌడ్‌‌తో తమకున్న అనుబం-
ధాన్ని గుర్తుచేసుకున్నారు. ఈ సంద-
ర్భంగా మాజీ మార్కెట్ కమిటీ చైర్మన్ 
శ్రీనివాస్ గౌడ్, సాహితీ కళావేదిక 
జిల్లా  అధ్యక్షుడు పలుస శంకర్ గౌడ్, 
జిల్లా  కాంగ్రెస్ అధికార ప్రతినిధి చీర్ల 
జనార్దన్, జన విజ్ఞా న వేదిక ప్రతినిధి 
నరేందర్, రామ్ రెడ్డి, జానపద కళా-
కారుల సంఘం జిల్లా  అధ్యక్షుడు చీర్ల 
నాగేంద్రం తదితరులు మాట్లా డుతూ 
రామన్ గౌడ్ సేవా గుణం, నిజాయితీ, 
మంచితనం చిరస్మరణీయమని కొని-
యాడారు.ఈ సందర్భంగా తండ్రి జ్ఞా -

పకాలను సేవా కార్యక్రమాల ద్వారా 
కొనసాగించాలనే ఉద్దేశంతో ఆయన 
కుమారులు శ్రీధర్ గౌడ్, శ్రీకాంత్ గౌడ్ 
కీలక ప్రకటన చేశారు. 9వ వార్డు కు 
చెందిన ప్రతిభావంతులైన నలుగురు 
విద్యార్థు లకు, ఇద్దరు బాలురు, ఇద్దరు 
బాలికలకు ఒక్కొక్కరికి రూ.5 వేల 
చొప్పున మొత్తం రూ.20 వేల నగదు 
ప్రోత్సాహకం అందించనున్నట్లు  
తెలిపారు. అలాగే వేసవిలో ప్రజల దా-
హార్తిని తీర్చేందుకు అంబలి కేంద్రాన్ని 
ఏర్పాటు చేయనున్నట్లు  ప్రకటించా -
రు.తండ్రి చూపిన సేవా మార్గంలో 
నడుస్తూ సమాజానికి తమ వంతు 
సహకారం అందిస్తామని కుమారులు 
పేర్కొన్నారు. ఈ కార్యక్రమంలో 
నరేందర్ గౌడ్, చెన్నయ్య గౌడ్, జగ-
దీశ్వర్ రెడ్డి, రవి, వెంకటస్వామి, 
గట్టయ్య, ఈశ్వరయ్య గౌడ్, కుటుంబ 
సభ్యులు, గౌడ సంఘం నాయకులు, 
స్థా నికులు పాల్గొ న్నారు. చివరగా 
రెండు నిమిషాలు మౌనం పాటించి 
రామన్ గౌడ్‌‌కు ఘనంగా నివాళుల-
ర్పించారు.

స్వాతంత్ర్య సమరయోధుడు వేముగంటి 
శ్యాంప్రసాదరావు కన్నుమూత

తండ్రి జ్ఞాపకార్థం 
సేవా కార్యక్రమాలకు  శ్రీకారం

•	 ప్రభుత్వానికి పట్ట దా? ప్రతిపక్షాలకు 
వినిపించదా?

•	 నిత్యావసర ధరల పెరుగుదలపై 
పాలకుల మౌనం.. ప్రతిపక్షాల 
నిర్లక్ష్యంపై ప్రజల ఆగ్రహం

•	 ఒకప్పుడు ప్రజల కోసం పోరాడిన 
వామపక్షాలు ఇప్పుడు ఎందుకు 
మౌనం వహిస్తు న్నాయి?

•	 ధరలపై ఉద్యమాలు కరువు.. 
సామాన్యుడికి అండగా నిలిచే 
వారేరీ?

వనపర్తి,నవంబర్04(తెలంగాణ ము-
చ్చట్లు ):తెలంగాణ రాష్ట్రంలో నిత్యావసర 
సరుకుల ధరలు రోజురోజుకూ పెరుగుతుం -
డటంతో సామాన్య ప్రజల జీవనం భారంగా 
మారుతోంది. మార్కెట్‌‌కు వెళ్లా లంటేనే 
భయపడే పరిస్థితి నెలకొంది. ఏ వస్తువు 
కొనాలన్నా ధరలు ఆకాశాన్నంటుతున్నా-
యి. ముఖ్యంగా ఎండుమిర్చి కిలో దాదాపు 
రూ.330, పంచదార రూ.60, బియ్యం 
రకం ఆధారంగా కిలో దాదాపు రూ.100 
వరకు పలుకుతుండటంతో పాటు పప్పులు, 
వంటనూనెల ధరలు కూడా సామాన్యుడికి 
భారంగా మారుతున్నాయి. ఇక మాంసం 
ధరలు సైతం సామాన్యుడికి అందనంత 
ఎత్తుకు చేరుతున్నాయి. చికెన్ కిలో దాదాపు 
రూ.300, మటన్ కిలో రూ.1,000 వరకు 
పలుకుతుండటంతో మాంసాహారం కొనా-
లన్నా మధ్యతరగతి కుటుంబాలు ఒకటికి 
రెండుసార్లు  ఆలోచించాల్సిన పరిస్థితి 
ఏర్పడింది. కూరగాయల నుంచి కిరాణా 
సరుకులు, మాంసం వరకు అన్నింటి ధరలు 
పెరుగుతుండటంతో కుటుంబ బడ్జెట్లు  
తలకిందులవుతున్నాయి.రోజంతా కష్టపడి 

పనిచేసి సంపాదించే సామాన్యుడికి వచ్చిన 
ఆదాయం కనీస కుటుంబ అవసరాలకే సరి-
పోవడం లేదు. ఇంటి అద్దె, పిల్లల చదువులు, 
వైద్యం, విద్యుత్ బిల్లు లతో పాటు నిత్యావసర 
సరుకుల ధరలు పెరగడంతో ఏం కొనాలి? 
ఏం తినాలి? అనే ఆందోళన ప్రతి ఇంట్లో  కని-
పిస్తోంది. గతంలో కుటుంబానికి సరిపడా 
సరుకులు కొనుగోలు చేసిన డబ్బుతో ఇప్పుడు 
కొద్దిపాటి వస్తువులు మాత్రమే కొనగలు -
గుతున్నామని వినియోగదారులు ఆవేదన 
వ్యక్తం చేస్తున్నారు. పేద కుటుంబాలు కూర -
గాయలు, పప్పులు, నూనెల వినియోగాన్ని 
తగ్గించుకోవాల్సిన పరిస్థితి ఏర్పడుతోంది.
నిత్యావసర ధరల నియంత్రణపై ప్రభుత్వం 
తగిన స్థా యిలో చర్యలు తీసుకోవడం లేదనే 
విమర్శలు వినిపిస్తున్నాయి. మరోవైపు ప్రజా 
సమస్యలపై ప్రభుత్వాన్ని నిలదీయాల్సిన 
ప్రతిపక్ష పార్టీలు సైతం ధరల పెరుగుదల 
అంశంపై గట్టిగా గళమెత్తకపోవడం ప్ర-
జలను నిరాశకు గురిచేస్తోంది. రాజకీయ 
విమర్శలు, అధికార పక్షంపై ఆరోపణలకే 

పరిమితమవుతున్నాయే తప్ప సామాన్యుడి 
నిత్యజీవిత సమస్యలపై నిరంతర పోరాటాలు 
కనిపించడం లేదనే అసంతృప్తి వ్యక్తమవు -
తోంది.ఒకప్పుడు పెట్రోల్, డీజిల్, నిత్యావ-
సర సరుకుల ధరలు ఒక్క రూపాయి, రెండు 
రూపాయలు పెరిగినా వామపక్ష పార్టీలు 
ప్రజల తరఫున రోడ్డెక్కి పోరాటాలు చేసేవి. 
ధరల పెరుగుదలపై నిరసనలు, ఆందోళన-
లతో ప్రభుత్వాలను ప్రశ్నించేవి. పేదలు, కా -
ర్మికులు, కూలీల సమస్యలపై ఉద్యమాలు 
నిర్వహిస్తూ ప్రజలకు అండగా నిలిచేవి.కానీ 
కాలక్రమేణా వామపక్ష పార్టీల ఉద్యమాలు 
కూడా తగ్గు ముఖం పట్టా యనే అభిప్రాయా-
లు వ్యక్తమవుతున్నాయి. గతంలో ప్రజా సమ-
స్యలపై కనిపించిన పోరాట పటిమ ఇప్పుడు 
ఎందుకు కనిపించడం లేదని ప్రజలు ప్రశ్ని-
స్తున్నారు. రాజకీయ పార్టీల మధ్య అధికార 
పోటీలు, రాజకీయ సమీకరణాల నడుమ 
సామాన్యుడి సమస్యలు వెనుకబడిపోతు-
న్నాయనే ఆవేదన వ్యక్తమవుతోంది. ప్రజల 
తరఫున నిలబడి ప్రశ్నించే గొంతుకలు తగ్గి-

పోతే తమ సమస్యలను ఎవరికి చెప్పుకోవా-
లనే ప్రశ్న సామాన్యుడిని వెంటాడుతోంది.
ప్రభుత్వం సంక్షేమ పథకాల అమలుకే 
పరిమితం కాకుండా నిత్యావసర సరుకుల 
ధరలను నియంత్రించడంపై ప్రత్యేక దృష్టి 
సారించాలి. మార్కెట్లపై నిరంతర పర్యవే-
క్షణ చేపట్టా లి. అక్రమ నిల్వలు, కృత్రిమ 
కొరత సృష్టించే వారిపై చర్యలు తీసుకోవా -
లి. అవసరమైన చోట ప్రభుత్వ ఆధ్వర్యంలో 
తక్కువ ధరల విక్రయ కేంద్రాలు ఏర్పాటు 
చేసి పేద, మధ్యతరగతి ప్రజలకు ఉపశ-
మనం కల్పించాలి. చికెన్, మటన్ సహా ని-
త్యావసర ఆహార పదార్థా ల ధరలపై కూడా 
మార్కెట్ పరిస్థితులను పర్యవేక్షించాలి.
అదేవిధంగా ప్రతిపక్ష పార్టీలు, వామపక్షా-
లు ప్రజా సమస్యలను రాజకీయ అంశాలకే 
పరిమితం చేయకుండా ధరల నియంత్రణ 
కోసం ప్రభుత్వంపై ఒత్తిడి తీసుకురావాలి. 
ప్రజల పక్షాన నిలబడి సమస్యల పరిష్కారం 
కోసం ఉద్యమించాల్సిన అవసరం ఉంది.
నిత్యావసర ధరలు ఇలాగే పెరుగుతూ పోతే 
పేద, మధ్యతరగతి కుటుంబాల జీవన 
ప్రమాణాలు మరింత దిగజారే ప్రమాదం 
ఉంది. ఇప్పటికైనా పాలకులు, ప్రతిపక్షా-
లు రాజకీయ ప్రయోజనాలను పక్కనపెట్టి 
ప్రజల ఆకలి, ఆర్థిక ఇబ్బందులు, నిత్యావ-
సర సమస్యలపై దృష్టి సారించాలి. సంక్షేమ 
పథకాలతో పాటు అందుబాటు ధరల్లో  
సరుకులు లభించేలా చర్యలు తీసుకోవాలి. 
ప్రజాస్వామ్యంలో ప్రజల కష్టా లను ప్రశ్నించే 
గొంతుకలు బలంగా వినిపించాలి. లేదంటే 
సామాన్యుడి కష్టా లను పట్టించుకునే వారే 
కరువయ్యారనే ప్రజల ఆవేదన మరింత 
పెరిగే అవకాశం ఉంది.

•	 కొమ్ము వెంకటస్వామి, కాంగ్రెస్ 
పార్టీ మండల అధ్యక్షుడు

పెద్దమందడి,నవంబర్04(తెలంగాణ 
ముచ్చట్లు ): రాబోయే ఎమ్మెల్సీ ఎన్నిక-
లను దృష్టిలో ఉంచుకుని ఓటు హక్కు 
కలిగిన ప్రతి ఒక్కరూ తప్పనిసరిగా 
తమ ఓటును నమోదు చేసుకోవాలని 
వనపర్తి జిల్లా  పెద్దమందడి మండల 
మాజీ జడ్పీటీసీ, కాంగ్రెస్ పార్టీ మండల 

అధ్యక్షుడు కొమ్ము వెంకటస్వామి సూ -
చించారు.ఈ సందర్భంగా ఆయన 
మాట్లా డుతూ ప్రజాస్వామ్యంలో ఓటు 
హక్కు ఎంతో విలువైనదని, అర్హత 
కలిగిన ప్రతి ఒక్కరూ ఎమ్మెల్సీ ఓటరు 
నమోదుపై ప్రత్యేక శ్రద్ధ చూపాలని 
కోరారు. ముఖ్యంగా అర్హు లైన పట్టభ-
ద్రులు తమ ఓటు హక్కును వినియో -
గించుకునేందుకు ముందుగానే ఓటరు 

నమోదు ప్రక్రియను పూర్తి చేసుకోవాల-
ని తెలిపారు.అలాగే రాబోయే ఎమ్మెల్సీ 
ఎన్నికల్లో  కాంగ్రెస్ పార్టీ బలపరిచిన 
అభ్యర్థి విజయానికి ప్రతి ఒక్కరూ సహ-
కరించాలని ఆయన కోరారు. పట్టభద్రు-
లు ఓటరు నమోదుతో పాటు ఎన్నికల్లో  
తమ ఓటు హక్కును వినియోగించుకు-
ని కాంగ్రెస్ పార్టీ బలపరిచిన అభ్యర్థికి 
మద్దతుగా నిలవాలని విజ్ఞప్తి చేశారు.

•	 -మాదకద్రవ్యాలు, ఆన్‌‌లైన్ గేమ్స్, 
సెల్‌‌ఫోన్ వినియోగంపై అవగాహన 
సదస్సు

ఎల్కతుర్తి, నవంబర్ 4 (తెలంగాణ ము-
చ్చట్లు ):ఎల్కతుర్తి మండల కేంద్రంలోని 
సెయింట్ థామస్ అల్టిట్యూడ్ పాఠశాలలో 
విద్యార్థు ల భద్రత, భవిష్యత్తును దృష్టిలో 
ఉంచుకొని మాదకద్రవ్యాల వినియోగం, 
ఆన్‌‌లైన్ గేమ్స్, సెల్‌‌ఫోన్ దుర్వినియోగం, 
సైబర్ నేరాలు, వాటి వల్ల కలిగే అనర్థా ల -
పై అవగాహన సదస్సు నిర్వహించారు. 
శంకర్ ఏఎస్ఐ ఆధ్వర్యంలో జరిగిన ఈ 
కార్యక్రమంలో విద్యార్థు లకు పలు కీలక 

అంశాలపై అవగాహన కల్పించారు.
ఈ సందర్భంగా శంకర్ ఏఎస్ఐ మా -
ట్లా డుతూ మాదకద్రవ్యాలకు అలవాటు 
పడటం వల్ల విద్యార్థు ల భవిష్యత్తు నాశన-
మవుతుందని, చెడు వ్యసనాలకు దూరంగా 
ఉండాలని సూచించారు. ఆన్‌‌లైన్ గేమ్స్‌‌కు 
బానిసలుగా మారకుండా, సెల్‌‌ఫోన్‌‌ను 
అవసరమైన మేరకే వినియోగించాలని 
తెలిపారు. సోషల్ మీడియాలో అపరిచిత 
వ్యక్తులతో పరిచయాలు, వ్యక్తిగత సమా-
చారాన్ని పంచుకోవడం వంటి చర్యల పట్ల 
అప్రమత్తంగా ఉండాలని సూచించారు.
సైబర్ నేరాలు, ఆన్‌‌లైన్ మోసాల పట్ల ప్రతి 

ఒక్కరూ జాగ్రత్తగా ఉండాలని, అనుమా -
నాస్పద లింకులను క్లిక్ చేయకూడదని, 
ఎవరితోనూ ఓటీపీలు, వ్యక్తిగత వివరాలు 
పంచుకోవద్దని వివరించారు. ఏదైనా 
సైబర్ నేరానికి గురైతే వెంటనే 1930 
హెల్ప్‌‌లైన్ నంబర్‌‌కు ఫిర్యాదు చేయాలని 
సూచించారు.
ఈ సందర్భంగా పాఠశాల కరస్పాండెం-
ట్ పుష్కూరి కార్తీక్ రావు మాట్లా డుతూ 
నేటి డిజిటల్ యుగంలో విద్యార్థు లకు 
సైబర్ నేరాలపై అవగాహన ఎంతో అవ-
సరమని అన్నారు. పోలీస్ అధికారులు 
ఇలాంటి అవగాహన కార్యక్రమాలను 

మరింత విస్తృతంగా నిర్వహిస్తూ విద్యా-
ర్థు లకు సైబర్ నేరాల పట్ల పూర్తి అవగా-
హన కల్పించాలని కోరారు. ఇటువంటి 
కార్యక్రమాలు విద్యార్థు లను చెడు మార్గా ల 
నుంచి దూరంగా ఉంచడంతో పాటు వారి 
భవిష్యత్తుకు ఎంతో ఉపయోగపడతాయని 
పేర్కొన్నారు.
ఈ కార్యక్రమంలో ఏఎస్ఐ శంకర్‌‌తో 
పాటు పోలీస్ అధికారులు విటల్ రావు, 
వెంకట్ రెడ్డి, సుప్రియ, పాఠశాల ప్రిన్సిపల్ 
మర్రి అశోక్, వ్యాయామ ఉపాధ్యాయుడు 
కర్రె తిరుపతి తదితర ఉపాధ్యాయ బృందం 
పాల్గొ న్నారు.

•	 రైతుల సంక్షేమమే ధ్యేయంగా 
పనిచేయాలి: ఎమ్మెల్యే డా. కవ్వంపల్లి 
సత్యనారాయణ

మానకొండూర్, నవంబర్ 4 (తెలంగాణ 
ముచ్చట్లు ): మానకొండూర్ నియోజకవ -
ర్గం బెజ్జంకి మండల కేంద్రంలో నూతన 
వ్యవసాయ మార్కెట్ కమిటీ పాలకవర్గ 
ప్రమాణ స్వీకార కార్యక్రమం ఘనంగా 
నిర్వహించారు. ఈ కార్యక్రమానికి ముఖ్య 
అతిథిగా మానకొండూర్ ఎమ్మెల్యే, టీపీసీసీ 
ఎస్సీ సెల్ చైర్మన్ డా. కవ్వంపల్లి సత్యనారా-
యణ హాజరై నూతన పాలకవర్గ సభ్యు-
లకు శుభాకాంక్షలు తెలిపారు. నూతన 
చైర్మన్ మాతంగి శిరీష అనిల్, వైస్ చైర్మన్ 
పర్శ సంతోష్‌‌తో పాటు డైరెక్టర్లు  ప్రమాణ 

స్వీకారం చేశారు. అనంతరం ఎమ్మెల్యే 
నూతన పాలకవర్గ సభ్యులను శాలువాల-
తో సన్మానించి హృదయపూర్వక అభినం-
దనలు తెలిపారు.
ఈ సందర్భంగా డా. కవ్వంపల్లి సత్యనారా-

యణ మాట్లా డుతూ నూతన పాలకవర్గం 
రైతుల సంక్షేమాన్ని ప్రధాన లక్ష్యంగా పె -
ట్టుకొ ని పనిచేయాలని సూచించారు. వ్య-
వసాయ ఉత్పత్తులకు మెరుగైన మార్కెట్ 
సౌకర్యాలు కల్పించడం, పంటల అభివృ-

ద్ధికి కృషి చేయడం, రైతులకు పంటలకు 
న్యాయమైన ధరలు లభించేలా చూడటం 
వంటి అంశాలపై ప్రత్యేక దృష్టి సారించా -
లని ఆకాంక్షించారు. మార్కెట్ కమిటీ పా-
రదర్శకంగా పనిచేస్తూ ప్రభుత్వం అమలు 
చేస్తున్న రైతు సంక్షేమ పథకాలను సమర్థ-
వంతంగా అమలు చేయాలని, గ్రామీణ 
ప్రాంత రైతులకు మరింత చేరువగా సేవలు 
అందించాలని కోరారు.
నూతన చైర్మన్ మాతంగి శిరీష అనిల్, వైస్ 
చైర్మన్ పర్శ సంతోష్‌‌తో పాటు డైరెక్టర్లు  
తమకు అప్పగించిన బాధ్యతలను సమ-
ర్థవంతంగా నిర్వహిస్తూ రైతుల ప్రయో -
జనాలను కాపాడేందుకు కృషి చేస్తామని 
తెలిపారు.

బెజ్జంకి వ్యవసాయ మార్కెట్ కమిటీ నూతన పాలకవర్గం ప్రమాణ స్వీకారం

విద్యార్థు ల భద్రతే లక్ష్యం.. సైబర్ నేరాలపై పోలీసుల చైతన్యం!

ఎమ్మెల్సీ ఓటరు నమోదును పూర్తి చేసుకోవాలి

ధరల మంటలో సామాన్యుడి బతుకు బుగ్గి

•	 మెసేజ్‌‌‌‌లు పంపి రైతులను 
అయోమయానికి గురిచేయడం 
సరికాదు.. ప్రభుత్వం వెంటనే 
స్పందించాలి – హింగే భాస్కర్

ఎల్కతుర్తి, నవంబర్ 4 (తెలంగాణ 
ముచ్చట్లు ): రైతు భరోసా పథకం 
కింద రైతుల బ్యాంకు ఖాతాల్లో  నగదు 
జమ చేసినట్లు  ముఖ్యమంత్రి పేరుతో 
సందేశాలు పంపిస్తూ, వాస్తవంగా 
ఖాతాల్లో  డబ్బులు జమ కాకపోవడం 
రైతులను తీవ్ర అయోమయానికి గు -
రిచేస్తోందని తెలంగాణ రైతు రక్షణ 
సమితి హనుమకొండ జిల్లా  అధ్యక్షుడు 
హింగే భాస్కర్ ఆవేదన వ్యక్తం చేశారు.
బుధవారం తెల్లవారుజామున 4:30 
గంటల సమయంలో పలువురు 
రైతులకు ముఖ్యమంత్రి రేవంత్ రెడ్డి 
పేరుతో సందేశాలు వచ్చాయని 
తెలిపారు. రైతు భరోసా పథకం కింద 
రూ.11,850 తమ బ్యాంకు ఖాతాల్లో  
జమ చేసినట్లు  సందేశాల్లో  పేర్కొన్నప్ప-
టికీ, బ్యాంకు ఖాతాలను పరిశీలించగా 
నగదు జమ కాలేదని రైతులు వాపోతు-
న్నారని అన్నారు.
ముఖ్యమంత్రి పేరుతో అధికారికంగా 
నగదు జమ అయినట్లు  సందేశాలు 
పంపినప్పుడు, ఆ మొత్తాలు రైతుల 
ఖాతాల్లో  వాస్తవంగా జమ కావాల్సిన 
బాధ్యత ప్రభుత్వంపై ఉందన్నారు. 
కేవలం సందేశాలు పంపి రైతులకు 
భరోసా కల్పించినట్లు  ప్రచారం చేసు -
కోవడం సరికాదని విమర్శించారు.

ప్రభుత్వం వెంటనే స్పందించి రైతుల 
ఖాతాల్లో  నగదు ఎందుకు జమ కాలేదో 
స్పష్టమైన వివరణ ఇవ్వాలని డిమాండ్ 
చేశారు. సందేశాలు అందుకున్న 
రైతులందరికీ తక్షణమే రైతు భరోసా 
నిధులు జమ చేయాలని, సాంకేతిక 
సమస్యలు ఉంటే వెంటనే పరిష్కరించి 
రైతులకు ఇబ్బందులు కలగకుండా 
చూడాలని కోరారు.
రైతులకు ప్రకటనలు కాదు.. ఆర్థిక 
భరోసా కావాలి. సందేశాల్లో  కనిపించే 
రైతు భరోసా బ్యాంకు ఖాతాల్లో నూ 
కనిపించాలి అని హింగే భాస్కర్ పే-
ర్కొన్నారు.
ఈ విషయంపై ముఖ్యమంత్రి, వ్యవ-
సాయ శాఖ మంత్రి, సంబంధిత అధి-
కారులు తక్షణమే స్పందించి రైతులకు 
న్యాయం చేయాలని తెలంగాణ రైతు 
రక్షణ సమితి తరఫున డిమాండ్ 
చేశారు.

•	 ప్రజల ఆరోగ్యమే లక్ష్యంగా కౌన్సిలర్ 
సొళ్ళు సునీత సేవా కార్యక్రమం

•	 54 మందికి కంటి పరీక్షలు 
నిర్వహించిన శరత్ మ్యాక్సివిజన్ 
ఐ హాస్పిటల్ వైద్య బృందం

హుజూరాబాద్,నవంబర్ 04 
(తెలంగాణ ముచ్చట్లు  ): ప్రజల 
ఆరోగ్య పరిరక్షణకు ప్రాధాన్యతని-
స్తూ, పేద మరియు మధ్యతరగతి 
ప్రజలకు మెరుగైన వైద్య సేవలను 
అందించాలనే సంకల్పంతో 
హుజూరాబాద్ పట్టణంలోని 5వ 
వార్డులో  స్థా నిక కౌన్సిలర్ సొళ్ళు 
సునీత ఆధ్వర్యంలో ఉచిత కంటి వైద్య 
పరీక్షల శిబిరాన్ని నిర్వహించారు. ప్ర -
జలకు కంటి ఆరోగ్యంపై అవగాహన 
కల్పించడంతో పాటు, కంటి సమ-

స్యలను ప్రారంభ దశలోనే గుర్తించి 
తగిన వైద్య సలహాలు అందించాలనే 
ఉద్దేశంతో ఈ కార్యక్రమాన్ని ఏర్పాటు 
చేశారు. ఈ ఉచిత వైద్య శిబిరానికి 
స్థా నిక ప్రజల నుంచి మంచి స్పందన 
లభించింది. శరత్ మ్యాక్సివిజన్ ఐ 
హాస్పిటల్‌‌‌‌‌‌‌‌కు చెందిన ప్రత్యేక వైద్య 
బృందం శిబిరంలో పాల్గొ ని ప్రజల-
కు కంటి పరీక్షలు నిర్వహించింది. 
కంటి చూపు మందగించడం, దృష్టి 
సంబంధిత సమస్యలు, ఇతర కంటి 
వ్యాధులకు సంబంధించిన పరీక్షలు 
నిర్వహించి, అవసరమైన వారికి వైద్య 
సూచనలు అందించారు. మొత్తం 
54 మంది ఈ శిబిరంలో పాల్గొ ని 
ఉచితంగా కంటి పరీక్షలు చేయించు-
కున్నారు.

•	 పంట నష్టంపై సమగ్ర 
నివేదిక సిద్ధం 
చేయాలి.. రైతులకు 
అండగా ఉంటాం.

సత్తు పల్లి, నవంబరు 
4(తెలంగాణ ముచ్చ-
ట్లు ):  మురసు తుఫాన్ 
ప్రభావంతో కురిసిన 
భారీ వర్షా లు సత్తుపల్లి మండలం-
లోని పలు గ్రామాల రైతులకు తీవ్ర 
నష్టాన్ని  మిగిల్చాయి. భారీ వర్షా లకు 
వరి పొలాలు నీట మునిగి పంట 
దెబ్బతినడంతో ఆందోళనలో ఉన్న 
రైతులకు భరోసా కల్పించేందుకు 
సత్తుపల్లి ఎమ్మెల్యే మట్టా  రాగమయి 
దయానంద్ బుధవారం క్షేత్రస్థా యి -
లో పర్యటించారు. నీట మునిగిన వరి 
పొలాలను పరిశీలించి పంట పరిస్థి -
తిని సమీక్షించారు. ఈ సందర్భంగా 
పొలాల్లో  నిలిచిన వర్షపు నీటిని, దెబ్బ-
తిన్న వరి పంటను పరిశీలించారు. 
రైతులతో నేరుగా మాట్లాడి  తుఫాన్ 
కారణంగా ఎదురైన ఇబ్బందులు, 
పంట నష్టం వివరాలను అడిగి తె -
లుసుకున్నారు. పంట నష్టంపై అధి -
కారులు క్షేత్రస్థా యిలో సమగ్రంగా 
అంచనా వేసి నివేదిక రూపొందించా -
లని సూచించారు. రైతులకు జరిగిన 
నష్టాన్ని  ప్రభుత్వ దృష్టికి తీసుకెళ్లి, 

వారికి న్యాయం జరిగేలా కృషి చేస్తా -
మని తెలిపారు. ప్రకృతి వైపరీత్యాలతో 
రైతులు నష్టపోయిన సమయంలో ప్ర -
భుత్వం వారికి అండగా నిలవాల్సిన 
అవసరం ఉందని పేర్కొంటూ, రైతులు 
అధైర్యపడవద్దని, వారి సమస్యల పరి -
ష్కారానికి తన వంతు కృషి చేస్తానని 
ఎమ్మెల్యే భరోసా ఇచ్చారు. ఈ పర్య-
టనలో సత్తుపల్లి మున్సిపల్ చైర్మన్ 
మహమ్మద్ రెహనా కమల్ పాషా, 
చల్లగుళ్ల నరసింహారావు, సత్తుపల్లి 
పట్టణ కాంగ్రెస్ పార్టీ అధ్యక్షుడు గాదె 
చెన్నకేశవరావు, వేంసూరు మండల 
కాంగ్రెస్ పార్టీ అధ్యక్షుడు కాసర చంద్ర -
శేఖర్ రెడ్డి, ఖమ్మం జిల్లా  కాంగ్రెస్ పార్టీ 
ప్రధాన కార్యదర్శి పుచ్చకాయల సోమి -
రెడ్డి, వ్యవసాయ, నీటిపారుదల శాఖల 
అధికారులు, సత్తుపల్లి, వేంసూరు 
మండలాల కాంగ్రెస్ నాయకులు, 
గ్రామ నాయకులు, పార్టీ కార్యకర్తలు, 
స్థా నిక ప్రజలు పాల్గొ న్నారు.

హుజూరాబాద్ 5వ వార్డు లో ఉచిత కంటి వైద్య శిబిరం

నీట మునిగిన వరి పొలాలను పరిశీలించిన 
ఎమ్మెల్యే మట్టా  రాగమయి

•	 బాధిత కుటుంబాలను 
పరామర్శించిన ఖర్గే, రాహుల్‌‌ గాంధీ

•	 అధికారంలోకి వస్తే మాదకద్రవ్యాల 
మహమ్మారిని నిర్మూలిస్తా మని 
కాంగ్రెస్‌‌ హామీ

న్యూఢిల్లీ, నవంబర్ 4 (తెలంగాణ ముచ్చట్లు ): 
మాదకద్రవ్యాల మహమ్మారి, మాఫియా 
ఆగడాలతో పంజాబ్‌‌ రాష్ట్రం తీవ్ర సంక్షోభాన్ని 
ఎదుర్కొంటోందని కాంగ్రెస్‌‌ పార్టీ ఆందోళన 
వ్యక్తం చేసింది. మత్తు పదార్థా ల వినియోగం 
కారణంగా అనేక కుటుంబాలు తమ ఆత్మీ-
యులను కోల్పోతున్నాయని, మరోవైపు 
హత్యలు, హింసాత్మక ఘటనలు ప్రజలను 
భయాందోళనలకు గురిచేస్తున్నాయని 
పేర్కొంది. రాష్ట్రంలో మాదకద్రవ్యాల సమస్య 
సామాజికంగా, కుటుంబపరంగా తీవ్ర 
ప్రభావం చూపుతోందని తెలిపింది. యువత 
మత్తుకు బానిసలవుతుండటంతో ఎన్నో 
ఇళ్లలో విషాదం నెలకొంటోందని, ఈ పరిస్థి -

తికి అడ్డు కట్ట వేయాల్సిన అవసరం ఉందని 
కాంగ్రెస్‌‌ నాయకత్వం అభిప్రాయపడింది. 
మాదకద్రవ్యాల కారణంగా నష్టపోయిన 
కుటుంబాల పరిస్థితి హృదయవిదారకంగా 
ఉందని కాంగ్రెస్‌‌ వెల్లడించింది. సుఖ్విందర్‌‌ 
సింగ్‌‌, గుర్మేల్‌‌ సింగ్‌‌ హత్యలకు గురయ్యార -
ని పేర్కొంది. తన కుమారుడిని చిట్టా  మత్తు 
నుంచి బయటపడేయాలనే ఆశతో ప్రకాశ్‌‌ 
చంద్‌‌ తనకున్న ఆస్తినంతా అమ్ముకున్నారని 
తెలిపింది. అయినప్పటికీ డ్రగ్స్‌‌ సమస్యతో 

బాధిత కుటుంబాలు ఎదుర్కొంటున్న కష్టా లు 
తీవ్రంగా ఉన్నాయని వివరించింది. మాదక-
ద్రవ్యాల మహమ్మారి కారణంగా తెహల్‌‌ 
సింగ్‌‌ తన ఇద్దరు కుమారులను కోల్పోయా -
రని పేర్కొంది. ఈ ఘటనలు పంజాబ్‌‌లో 
డ్రగ్స్‌‌ సమస్య తీవ్రతను తెలియజేస్తున్నాయ -
ని కాంగ్రెస్‌‌ అభిప్రాయపడింది.ఈ నేపథ్యం-
లో కాంగ్రెస్‌‌ అధ్యక్షుడు మల్లికార్జు న ఖర్గే, 
లోక్‌‌సభలో ప్రతిపక్ష నాయకుడు రాహుల్‌‌ 
గాంధీ బాధిత కుటుంబాలను కలిసి పరామ-

ర్శించారు. మత్తు పదార్థా ల కారణంగా తమ 
కుటుంబాల్లో  చోటుచేసుకున్న విషాదాలను 
వివరించిన బాధితుల ఆవేదనను ఆలకించా-
రు. కుటుంబ సభ్యులను కోల్పోయిన వారి 
బాధను పంచుకుంటూ వారికి అండగా 
ఉంటామని భరోసా ఇచ్చారు. రాష్ట్రంలో మా-
దకద్రవ్యాల వ్యాప్తి, మాఫియా కార్యకలాపాల-
పై సమర్థవంతమైన చర్యలు తీసుకోవాల్సిన 
అవసరాన్ని ఈ సందర్భంగా ప్రస్తావించారు. 
బాధిత కుటుంబాల అనుభవాలు ప్రభుత్వా-
లు, సమాజం మరింత బాధ్యతగా వ్యవహ-
రించాల్సిన పరిస్థితిని గుర్తుచేస్తున్నాయని 
కాంగ్రెస్‌‌ పేర్కొంది. పంజాబ్‌‌లో మాదకద్ర -
వ్యాల మహమ్మారిని అరికట్టడం, మాఫియా 
కార్యకలాపాలకు ముగింపు పలకడం తమ 
ప్రధాన లక్ష్యమని కాంగ్రెస్‌‌ ప్రకటించింది. రా -
ష్ట్రంలో అధికారంలోకి వస్తే డ్రగ్స్‌‌ సమస్యను 
పూర్తిగా నిర్మూలించేందుకు చర్యలు తీసుకుం -
టామని హామీ ఇచ్చింది.

•	 88వ జయంతి సందర్భంగా ఉచిత 
వైద్య, కంటి వైద్య శిబిరం.. 1000 
మందికి పైగా నిరుపేదలకు వైద్య 
సేవలు

ఖమ్మం బ్యూరో, నవంబర్ 4(తెలంగాణ 
ముచ్చట్లు  ): పేదల పక్షపాతిగా, పీడిత ప్రజల 
గొంతుకగా, జీవితాంతం బడుగు బలహీన 
వర్గా ల అభ్యున్నతి కోసం కృషి చేసిన మహ-
నీయుడు స్వర్గీయ పల్లా  జాన్ రాములు 
88వ జయంతి సందర్భంగా ఆయన సేవా 
స్ఫూర్తిని కొనసాగిస్తూ కుమారుడు, ప్రముఖ 
సమాజ సేవకుడు పల్లా  కిరణ్ ఆధ్వర్యంలో 
ఖమ్మం మిషన్ ఆసుపత్రి ప్రాంగణంలో 
ఉచిత జనరల్ వైద్య శిబిరం, ఉచిత కంటి 
వైద్య శిబిరాన్ని ఘనంగా నిర్వహించారు. 
డోర్నకల్ బిషప్. రెవ. డా. కె. సేనం రాజు 
ముఖ్య అతిథిగా హాజరై శిబిరాలను ప్రారం -
భించారు.

ఈ వైద్య శిబిరానికి వర్షా న్ని సైతం లెక్కచేయ-
కుండా నిరుపేదలు, ప్రజలు పెద్ద సంఖ్యలో 
తరలివచ్చారు. సుమారు 1000 మందికి 
పైగా వైద్య పరీక్షలు నిర్వహించి ఉచితంగా 
మందులు పంపిణీ చేశారు. అదేవిధంగా 
300 మందికి పైగా అవసరమైన వారికి 
ఉచితంగా కళ్లజోళ్లు  అందజేశారు. పెద్ద 
సంఖ్యలో ప్రజలు ఈ శిబిరాన్ని సద్వినియో -
గం చేసుకోవడంతో కార్యక్రమం విజయవం -
తమైంది.
ఈ సందర్భంగా బిషప్ కె. సేనం రాజు 
మాట్లా డుతూ స్వర్గీయ పల్లా  జాన్ రాములు 
చేసిన ప్రజాసేవలను కొనియాడారు. 
ఆయన ఆశయాలను ముందుకు తీసుకెళ్తూ 
పల్లా  కిరణ్ చేస్తున్న సేవా కార్యక్రమాలను 
అభినందించారు. కార్యక్రమంలో రెవ. 
డాక్టర్ విశ్వం, జి. ప్రభాకర్ రావు, రెవ. బి. 
శ్రీనివాస్ పాల్, రెవ. ఇశ్రాయేల్ రెడ్డి, రిటైర్డ్ 

డిప్యూటీ కలెక్టర్ ఎల్లయ్య, చిలకబత్తిని కన-
కయ్య తదితరులు పాల్గొ ని పల్లా  కిరణ్‌‌‌‌‌‌‌‌ను 
ఆశీర్వదించారు.
వైద్య సేవలు అందించిన డాక్టర్లు  రఘు, 
సృజన్, రాజ్ కుమార్, హరికృష్ణతో పాటు 
గంట కిరణ్, పల్లా  కిరణ్ యూత్ సభ్యులు 
శిబిరం విజయవంతానికి కృషి చేశారు.
20 ఏళ్లు గా నిరంతర సేవలు
ఈ సందర్భంగా పల్లా  కిరణ్ మాట్లా డుతూ 
గత 20 సంవత్సరాలుగా అన్ని వర్గా ల ప్ర-
జలకు తన వంతు సహాయ సహకారాలు 
అందిస్తూ అనేక సేవా కార్యక్రమాలు నిర్వ-
హిస్తున్నట్లు  తెలిపారు. ప్రతి సంవత్సరం 
రెండుసార్లు  ఉచిత మెగా వైద్య శిబిరాలు 
నిర్వహిస్తున్నామని చెప్పారు. కరోనా 
సమయంలో 3,000 మందికి మామిడి-
కాయ పచ్చడి పంపిణీ చేయడంతో పాటు 
ప్రైవేటు ఉపాధ్యాయులు, పేద కుటుంబాల -

కు బియ్యం, నిత్యావసర సరుకులు అందిం -
చినట్లు  వివరించారు. వరదల సమయంలో 
బాధితులకు ఆహారం, తాగునీరు, నిత్యావ -
సర సరుకులు, దుస్తులు పంపిణీ చేశామని 
తెలిపారు. పేద విద్యార్థు ల ప్రాథమిక, ఉన్నత 
విద్యకు ఆర్థిక సహాయం అందించడంతో 
పాటు నీటి ఎద్దడి ఉన్న ప్రాంతాల్లో  సొంత 
ఖర్చులతో బోర్లు  వేయించడం, ట్యాంకర్ల 
ద్వారా తాగునీరు సరఫరా చేయడం వంటి 
కార్యక్రమాలు చేపట్టినట్లు  పేర్కొన్నారు.
వృద్ధు లు, దివ్యాంగులు, మహిళలు, అనాథ 
బాలబాలికలు, యువతకు నిరంతరం 
అండగా ఉంటూ సేవలు అందించడం 
తనకు ఎంతో సంతృప్తినిస్తోందని పల్లా  
కిరణ్ పేర్కొన్నారు. తన తండ్రి పల్లా  జాన్ 
రాములు చూపిన సేవా మార్గంలో పయని-
స్తూ భవిష్యత్తులోనూ మరిన్ని సేవా కార్యక్ర -
మాలు కొనసాగిస్తానని తెలిపారు.

•	 రెండు మినీ వ్యాన్లతో సహా 
రూ.6.50 లక్షల విలువైన 
చోరీ సొత్తు  స్వాధీనం.

•	 ఆరుగురి ముఠాలో ఐదుగురు అరెస్టు .. 
ఒకరు పరారీలో.

సత్తు పల్లి, నవంబరు 4(తెలంగాణ ముచ్చ-
ట్లు ): రైతుల వ్యవసాయ పొలాల్లో  ఉంచిన 
ఫుల్ వీల్స్, ఇతర వ్యవసాయ పనిముట్లను 
దొంగిలిస్తున్న ముఠా గుట్టు ను వి.యం. 
బంజర పోలీసులు రట్టు  చేశారు. నిందితుల 
నుంచి సుమారు రూ.6.50 లక్షల విలువైన 
చోరీ సొత్తుతో పాటు, దొంగతనాలకు ఉప-
యోగించిన రెండు మినీ వ్యాన్లను స్వాధీనం 
చేసుకున్నారు. వి.యం. బంజర ఎస్‌‌‌‌‌‌‌‌ఐ ఎస్‌‌‌‌‌‌‌‌కే 
షకీర్, హెడ్ కానిస్టేబుల్ వెంకటేశ్వర్లు , కా-
నిస్టేబుళ్లు  రాజమల్లు , శ్రీనివాస్‌‌‌‌‌‌‌‌లతో కలిసి 
బుధవారం సాయంత్రం ముత్తగూడెం 
గ్రామం వైపు పెట్రోలింగ్ నిర్వహిస్తున్నారు. 
ఈ క్రమంలో గ్రీన్‌‌‌‌‌‌‌‌ఫీల్డ్  హైవే వంతెన కింద 
వ్యవసాయ పనిముట్లతో లోడ్ చేసిన రెండు 
మినీ వ్యాన్లు  కనిపించాయి. అనుమానంతో 

వాటిని తనిఖీ చేయగా, అందులో ఉన్న వ్య-
క్తులు పొంతనలేని సమాధానాలు ఇచ్చారు. 
దీంతో పంచుల సమక్షంలో విచారించగా, 
చుట్టు పక్కల మండలాల్లో ని రైతుల పొలాల్లో  
ఉంచిన ఫుల్ వీల్స్, ఇతర వ్యవసాయ సా -
మగ్రిని దొంగిలిస్తున్నట్లు  వెల్లడైంది. చోరీ 
చేసిన వస్తువులను ఒకచోట నిల్వ ఉంచి, 
విక్రయించేందుకు తిరువూరుకు తరలిస్తుం -
డగా పట్టు బడ్డా రు. ఈ కేసులో పంతంగి 

చెన్న కేశవ్ (సత్యంపేట), కుంట రాఘవేం-
ద్ర (రుద్రాక్షపల్లి), మేకల గోవర్ధన్, పుచ్చి 
ముత్తయ్య మురళీ గౌతమ్ (మొండివర్రె), 
గోపిన నవీన్ (కొత్త నారావారిగూడెం)లను 
పోలీసులు అరెస్టు  చేశారు. మరో నిందితుడు 
ఎస్‌‌‌‌‌‌‌‌కే మస్తాన్ (శ్రీరాంపురం) పరారీలో 
ఉన్నట్లు  పోలీసులు తెలిపారు. నిందితులు 
వేంసూరు పోలీస్‌‌‌‌‌‌‌‌స్టేషన్ పరిధిలో రెండు 
కేసులు, వి.యం. బంజర పోలీస్‌‌‌‌‌‌‌‌స్టేషన్ 

పరిధిలో ఆరు కేసుల్లో  చోరీలకు పాల్పడిన-
ట్లు  పోలీసులు గుర్తించారు. ఈ కేసుల్లో  ఫుల్ 
వీల్స్, డిస్కులు, ఇతర వ్యవసాయ సామగ్రిని 
అపహరించినట్లు  వెల్లడించారు. స్వాధీనం 
చేసుకున్న చోరీ సొత్తు విలువ సుమారు 
రూ.6.50 లక్షలుగా అంచనా వేశారు. 
చోరీ సొత్తు తరలించేందుకు ఉపయోగిం-
చిన రెండు మినీ వ్యాన్లను కూడా స్వాధీనం 
చేసుకున్నారు. అరెస్టు  చేసిన నిందితులను 
సత్తుపల్లి న్యాయస్థా నంలో హాజరుపరచగా, 
న్యాయమూర్తి ఆదేశాల మేరకు జ్యుడీషియ -
ల్ రిమాండ్‌‌‌‌‌‌‌‌కు తరలించారు.
ఖమ్మం పోలీస్ కమిషనర్ ఆదేశాల మేరకు, 
కల్లూ రు ఏసీపీ పర్యవేక్షణలో కేసులను 
ఛేదించినట్లు  పోలీసులు తెలిపారు. ఈ 
సందర్భంగా సత్తుపల్లి రూరల్ సీఐ శ్రీ 
సర్వే, వి.యం. బంజర ఎస్‌‌‌‌‌‌‌‌ఐ ఎస్‌‌‌‌‌‌‌‌కే షకీర్, 
వేంసూరు ఎస్‌‌‌‌‌‌‌‌ఐ ప్రదీప్‌‌‌‌‌‌‌‌తో పాటు పోలీస్ 
సిబ్బంది చారి, రాజమల్లు , శ్రీనివాస్, బాల-
కృష్ణ, భరత్, పాషాలను ఉన్నతాధికారులు 
ప్రత్యేకంగా అభినందించారు.

వ్యవసాయ పనిముట్ల  దొంగల ముఠా గుట్టు రట్టు

పేదల సేవే లక్ష్యంగా పల్లా  జాన్ రాములు సేవా స్ఫూర్తి

డ్రగ్స్‌‌ ఉచ్చులో పంజాబ్‌‌.. మాఫియా ఆగడాలతో అల్లకల్లో లంప్రకటనలు ఘనం.. ఖాతాల్లో  నగదు 
శూన్యం! రైతు భరోసాపై రైతుల ఆవేదన!

ఖమ్మం బ్యూరో, నవంబర్ 4(తెలంగాణ 
ముచ్చట్లు  ): తెలంగాణ రాష్ట్ర వ్యవసాయ 
శాఖ మంత్రి తుమ్మల నాగేశ్వరరావు వీ-
రాభిమాని, తుమ్మల యుగేందర్ ముఖ్య 
అనుచరుడు ఎండీ అశ్రీఫ్ భాయ్ జన్మదిన 
వేడుకలను బుధవారం ఖమ్మం నగరంలో 
ఘనంగా నిర్వహించారు. ఖమ్మం బస్ డిపో 
రోడ్డు లోని హాట్ స్పాట్ కాఫీ కేఫ్ వద్ద 44వ 
డివిజన్ కాంగ్రెస్ నాయకులు గుడిపూడి 
జగదీష్ ఆధ్వర్యంలో ఈ వేడుకలు 
జరిగాయి. ఈ సందర్భంగా ఎండీ అశ్రీఫ్ 
భాయ్‌‌‌‌‌‌‌‌కు పూల బొకే అందించి ఆత్మీయ 
స్వాగతం పలికారు. అనంతరం శాలు-
వాలతో ఘనంగా సన్మానించి జన్మదిన 
శుభాకాంక్షలు తెలియజేశారు. ఈ కార్యక్ర -

మానికి ముఖ్య అతిథులుగా 47వ డివిజన్ 
నాయకులు నాళం సతీష్, షాదీఖానా 
చైర్మన్ షేక్ ఖదీర్ భాయ్, మార్కెట్ కమిటీ 
డైరెక్టర్ షేక్ లతీఫ్, 44వ డివిజన్ కాంగ్రెస్ 
పార్టీ అధ్యక్షులు మాచర్ల తిరుమలరావు, 
మైనారిటీ నాయకులు షేక్ హుసేన్ తదిత-
రులు హాజరై అశ్రీఫ్ భాయ్‌‌‌‌‌‌‌‌కు శుభాకాంక్ష -
లు తెలిపారు. ఈ సందర్భంగా పలువురు 
కాంగ్రెస్ పార్టీ నాయకులు, కార్యకర్తలు, 
యువజన నాయకులు పాల్గొ ని వేడుకలను 
ఉత్సాహంగా నిర్వహించారు. ఎండీ అశ్రీఫ్ 
భాయ్ ఆయురారోగ్యాలతో, సుఖసంతోషా -
లతో నిండి, భవిష్యత్తులో మరిన్ని ఉన్నత శి-
ఖరాలను అధిరోహించాలని నాయకులు, 
అభిమానులు ఆకాంక్షించారు.

•	 కాంగ్రెస్ ప్రభుత్వ పాలనపై ఓటు 
ద్వారా మీ గళం వినిపించండి

•	 అర్హు లైన ప్రతి పట్ట భద్రుడు ఓటరుగా 
నమోదు కావాలి 

•	 బీఆర్ఎస్ నాయకుడు కొల్లూ రి 
సామ్రాట్ పిలుపు

కరుణాపురం,నవంబర్04 (తెలంగాణ 
ముచ్చట్లు ):  రాబోయే పట్టభద్రుల ఎమ్మెల్సీ 
ఎన్నికల్లో  ప్రజాస్వామ్య శక్తిని చాటేందుకు 
అర్హు లైన ప్రతి పట్టభద్రుడు తమ ఓటు 
హక్కును తప్పనిసరిగా నమోదు చేసు -
కోవాలని కరుణాపురం, పెద్దపెండ్యాల 
గ్రామాల బీఆర్ఎస్ పార్టీ ఎమ్మెల్సీ ఎన్నికల 
ఇన్‌‌‌‌చార్జి కొల్లూ రి సామ్రాట్ పిలుపునిచ్చా-
రు. పట్టభద్రుల ఓటు కేవలం ఒక హక్కు 
మాత్రమే కాదని, ప్రభుత్వ పాలనపై తమ 
అభిప్రాయాన్ని, ఆకాంక్షలను వ్యక్తం చేసే 
శక్తివంతమైన ప్రజాస్వామ్య ఆయుధమని 
ఆయన పేర్కొన్నారు.
ఈ సందర్భంగా సామ్రాట్ మాట్లా డుతూ.. 
కాంగ్రెస్ ప్రభుత్వం ఎన్నికల సమయంలో 
ప్రజలకు ఇచ్చిన హామీలను అమలు 
చేయడంలో విఫలమైందని విమర్శిం-
చారు. ప్రభుత్వ పనితీరుపై పట్టభద్రులు 
తమ అభిప్రాయాన్ని మాటలకే పరిమితం 
చేయకుండా, ఓటు రూపంలో స్పష్టంగా 
తెలియజేయాలని కోరారు. ప్రజాస్వామ్యం-
లో ప్రతి ఓటుకు విలువ ఉంటుందని, అర్హత 
ఉన్న ఒక్క పట్టభద్రుడు కూడా ఓటరు 
నమోదుకు దూరం కాకూడదని అన్నారు.
తెలంగాణ అభివృద్ధిలో 
కేసీఆర్ పాత్ర మరువలేనిది
ప్రత్యేక తెలంగాణ రాష్ట్ర సాధన ఉద్యమం-
లో బీఆర్ఎస్ అధినేత, మాజీ ముఖ్యమంత్రి 
కేసీఆర్ చేసిన అలుపెరుగని పోరాటం, 
ఆయన నాయకత్వం తెలంగాణ చరిత్రలో 
చిరస్థా యిగా నిలిచిపోతాయని సామ్రాట్ 
కొనియాడారు. తెలంగాణ ప్రజల ఆకాంక్ష -
ను ఉద్యమ రూపంలో ముందుకు తీసుకెళ్లి 

ప్రత్యేక రాష్ట్ర సాధనలో కీలక పాత్ర పోషిం-
చారని గుర్తుచేశారు.
కేసీఆర్ ముఖ్యమంత్రిగా ఉన్న సమయంలో 
రైతుబంధు, రైతుబీమా, మిషన్ భగీరథ, 
కల్యాణలక్ష్మి వంటి పథకాల ద్వారా ప్రజ-
లకు అనేక సంక్షేమ ప్రయోజనాలు అం-
దించారని పేర్కొన్నారు. వ్యవసాయం, 
సంక్షేమం, అభివృద్ధి రంగాల్లో  బీఆర్ఎస్ 
ప్రభుత్వం చేపట్టిన కార్యక్రమాలను ప్రజలు 
గుర్తుంచుకోవాలని అన్నారు.
ఓటరు నమోదుపై గ్రామాల్లో  
విస్తృత అవగాహన కల్పించాలి
కరుణాపురం, పెద్దపెండ్యాల గ్రామాల్లో  
అర్హు లైన పట్టభద్రులందరూ ఎమ్మెల్సీ ఎన్ని-
కల ఓటరు జాబితాలో తమ పేర్లు  నమోదు 
చేసుకోవాలని కొల్లూ రి సామ్రాట్ విజ్ఞప్తి 
చేశారు. పార్టీ నాయకులు, కార్యకర్తలు 
ప్రతి పట్టభద్రుడిని కలిసి ఓటరు నమోదు 
ప్రాముఖ్యతను వివరించాలని, అర్హు లైన 
వారందరూ నమోదు చేసుకునేలా చొరవ 
చూపాలని సూచించారు.
పట్టభద్రులారా.. మీ ఓటు మీ భవిష్యత్తు-
కు బాట వేస్తుంది. ప్రజాస్వామ్యంలో మీ 
గొంతుకను వినిపించేందుకు వచ్చిన 
అవకాశాన్ని సద్వినియోగం చేసుకోండి. 
అర్హు లైన ప్రతి ఒక్కరూ ఓటరుగా నమోదు 
చేసుకుని ప్రజాస్వామ్య ప్రక్రియలో భాగ-
స్వాములు కావాలని కొల్లూ రి సామ్రాట్ 
పిలుపునిచ్చారు.

•	 ఉచిత శిక్షణ తరగతులను 
పరిశీలించిన మంత్రి సీతక్క

ములుగు, నవంబర్ 4 (తెలంగాణ ముచ్చట్లు ): 
గ్రామీణ ప్రాంతాల నిరుద్యోగ యువతకు పోటీ 
పరీక్షల్లో  మెరుగైన అవకాశాలు కల్పించేందు -
కు ప్రభుత్వం ప్రత్యేక చర్యలు చేపడుతోందని 
మంత్రి సీతక్క తెలిపారు. పోలీసు కానిస్టేబుల్‌, 
ఎస్సై ఉద్యోగాలకు సిద్ధమవుతున్న అభ్యర్థు ల 
కోసం ములుగు జిల్లా  కేంద్రంలో నిర్వహిస్తున్న 
ఉచిత శిక్షణ తరగతులను ఆమె పరిశీలించా -
రు. శిక్షణ కేంద్రంలోని తరగతి గదులను 
సందర్శించి అభ్యర్థు ల చదువు, బోధనా 
విధానం, శిక్షణా కార్యక్రమాల నిర్వహణ 
తీరును తెలుసుకున్నారు. ప్రభుత్వ సహకా-
రంతో అందిస్తున్న ఈ అవకాశాన్ని యువత 
సద్వినియోగం చేసుకుని పోలీసు ఉద్యోగాలు 
సాధించాలని ఆకాంక్షించారు.శిక్షణ పొం-
దుతున్న అభ్యర్థు లతో మంత్రి సీతక్క నేరుగా 
మాట్లాడా రు. వారు ప్రతిరోజూ ఎంతసేపు 
చదువుతున్నారు, ఏయే అంశాలపై ఎక్కువగా 
దృష్టి పెడుతున్నారు, శిక్షణలో అనుసరిస్తున్న 
పద్ధతులు ఎలా ఉన్నాయనే వివరాలను అడిగి 
తెలుసుకున్నారు. పోటీ పరీక్షలకు సిద్ధమవుతు-
న్న సమయంలో ఎదురవుతున్న ఇబ్బందులు, 
చదువుకు అవసరమైన సదుపాయాలు, శిక్ష -
ణలో ఎదురవుతున్న సమస్యల గురించి అభ్య -

ర్థు ల అభిప్రాయాలను తెలుసుకున్నారు. విద్యా -
ర్థు ల నుంచి వచ్చిన సూచనలు, సమస్యలను 
పరిశీలించి అవసరమైన సౌకర్యాల కల్పనకు 
చర్యలు తీసుకోవాలని సంబంధిత సిబ్బందికి 
సూచించారు. శిక్షణ కేంద్రంలో అభ్యర్థు లకు 
కల్పిస్తున్న వసతి సదుపాయాలపైనా మంత్రి 
ప్రత్యేకంగా ఆరా తీశారు. దూర ప్రాంతాల 
నుంచి వచ్చిన నిరుద్యోగ యువతకు వసతి, 
భోజనం, చదువుకు అనుకూలమైన వాతావర -
ణం అందుతున్నాయా అని తెలుసుకున్నారు. 
పోటీ పరీక్షలకు సిద్ధమయ్యే అభ్యర్థు లకు సరైన 
శిక్షణతో పాటు ప్రశాంతమైన వాతావరణం, 
అవసరమైన సౌకర్యాలు ఎంతో ముఖ్యమ -
ని పేర్కొన్నారు. శిక్షణలో ఏవైనా లోపాలు 
ఉంటే వెంటనే గుర్తించి పరిష్కరించాలని 
సూచించారు. గ్రామీణ ప్రాంతాల యువత 
ఆర్థిక ఇబ్బందుల కారణంగా మంచి శిక్షణకు 
దూరం కాకూడదనే ఉద్దేశంతో ఉచిత శిక్షణ 
కార్యక్రమాలను ప్రభుత్వం ప్రోత్సహిస్తోందని 
వివరించారు.

నిరుద్యోగ యువత పోలీసు ఉద్యోగాలు సాధించాలి

ఘనంగా ఎండీ అశ్రీఫ్ భాయ్ జన్మదిన వేడుకలు

పట్ట భద్రులారా.. మీ ఓటే ప్రజాస్వామ్యానికి బలం! •	 300 మందికి పైగా ట్రైనర్లతో 
కదంతొక్కిన ఉద్యమం.. 

•	 10 రోజుల్లో  వేతనాలు చెల్లిస్తా మని 
అధికారుల హామీ

హైదరాబాద్,నవంబర్ 4 (తెలంగాణ ముచ్చ-
ట్లు ): తమ న్యాయమైన డిమాండ్లను పరిష్క-
రించాలని, పెండింగ్ వేతనాలను వెంటనే 
విడుదల చేయాలని కోరుతూ తెలంగాణ 
వృత్తి విద్యా శిక్షకులు కదంతొక్కారు. 
తెలంగాణ వృత్తి విద్యా శిక్షకుల సంఘం 
(టీవీటీఏ) పిలుపు మేరకు బుధవారం రా -
ష్ట్రవ్యాప్తంగా వివిధ జిల్లా ల నుంచి 300 
మందికి పైగా శిక్షకులు పెద్ద సంఖ్యలో 
తరలివచ్చి నిరసన కార్యక్రమం చేపట్టా రు. 
ముందుగా పాఠశాల విద్యాశాఖ సంచాల-
కుల కార్యాలయం ఎదుట ధర్నా నిర్వహిం-
చిన శిక్షకులు, అనంతరం రాష్ట్ర సచివాల -
యం వరకు ర్యాలీగా వెళ్లి తమ నిరసనను 
తెలియజేశారు.

రాష్ట్రవ్యాప్తంగా సుమారు రెండు వేల మందికి 
పైగా వృత్తి విద్యా శిక్షకులు సమగ్ర శిక్ష 
పరిధిలో విధులు నిర్వహిస్తున్నప్పటికీ, గత 
పన్నెండు నెలలుగా వేతనాలు అందక తీవ్ర 
ఆర్థిక ఇబ్బందులు ఎదుర్కొంటున్నామని 
ఆవేదన వ్యక్తం చేశారు. రెగ్యులర్ ఉద్యోగుల-
కు చెల్లిస్తున్న విధంగానే తమకూ వేతనాలు 
చెల్లించాలని, ఉద్యోగ భద్రత కల్పించాలని 
డిమాండ్ చేశారు.ఓవైపు ప్రభుత్వం నైపుణ్య 
విశ్వవిద్యాలయాలను ఏర్పాటు చేస్తూ, 
వృత్తి విద్యా కోర్సులకు ప్రాధాన్యత ఇస్తూ 
రాష్ట్రవ్యాప్తంగా యువతకు మెరుగైన ఉపాధి 
అవకాశాలు కల్పించాలని ప్రయత్నిస్తున్న 
తరుణంలో, వృత్తి విద్యను బోధిస్తున్న తమ 
పట్ల నిర్లక్ష్యం వహించడం ఎంతవరకు 
సమంజసమని ప్రశ్నించారు. ముఖ్యమంత్రి 
స్వయంగా విద్యాశాఖ బాధ్యతలు నిర్వహి -
స్తున్నప్పటికీ, తమకు వేతనాలు అందక రోడ్డె-
క్కాల్సిన పరిస్థితి రావడం దురదృష్టకరమని 

ఆవేదన వ్యక్తం చేశారు.
అంతేకాకుండా ప్రతి నెలా ఒకటో తేదీన 
వేతనాలు చెల్లించాలని, సాధారణ సెలవుల 
సంఖ్య పెంచాలని, ప్రసూతి సెలవులు 
మంజూరు చేయాలని, ఈ విద్యా సంవత్స-
రం నుంచి పన్నెండు నెలల వేతనం వర్తింప-
జేయాలని కోరారు.
అధికారులతో చర్చలు.. పలు హామీలు
సచివాలయం వద్ద నిరసన కొనసాగిస్తున్న 
క్రమంలో పోలీసుల విజ్ఞప్తి మేరకు సంఘం 
ప్రతినిధులు ఉన్నతాధికారులతో చర్చలు 
జరిపారు. పాఠశాల విద్యాశాఖ కమిషన-
ర్‌‌‌‌తో పాటు విద్యాశాఖ కార్యదర్శిని కలిసి 
తమ సమస్యలు, డిమాండ్లను వివరించారు.
ఈ సందర్భంగా అధికారులు పలు హామీలు 
ఇచ్చినట్లు  సంఘం ప్రతినిధులు వెల్లడిం-
చారు. మరో పది రోజుల్లో  ఆర్థిక శాఖలో 
పెండింగ్‌‌‌‌లో ఉన్న దస్త్రా న్ని ఆమోదింపజేసి 
వేతనాలు ఖాతాల్లో  జమ అయ్యేలా చర్యలు 

తీసుకుంటామని హామీ ఇచ్చినట్లు  తెలిపారు. 
ఈ నెలలోనే సాధారణ సెలవుల పెంపునకు 
సంబంధించిన ఉత్తర్వులు జారీ చేస్తామని 
పేర్కొన్నారని వెల్లడించారు.అదేవిధంగా 
నిధులను సర్దు బాటు చేసి ప్రస్తుత విద్యా 
సంవత్సరం నుంచి పన్నెండు నెలల వేతనం 
అందించేలా ప్రయత్నిస్తామని, ప్రతి నెలా 
ఒకటో తేదీన వేతనాలు చెల్లించేలా చర్యలు 
తీసుకుంటామని అధికారులు హామీ ఇచ్చిన -
ట్లు  సంఘం ప్రతినిధులు తెలిపారు.
హామీలు అమలయ్యే 
వరకు పోరాటం ఆగదు!
ఈ నిరసన కార్యక్రమం ద్వారా వృత్తి విద్యా 
శిక్షకుల ఐక్యత, పోరాట పటిమ మరోసారి 
చాటిచెప్పామని సంఘం నాయకులు పే-
ర్కొన్నారు. అధికారుల నుంచి సానుకూల 
స్పందన లభించినప్పటికీ, ఇచ్చిన హామీల-
న్నీ కార్యరూపం దాల్చే వరకు తమ పోరాటం 
కొనసాగుతుందని స్పష్టం చేశారు. రాష్ట్రవ్యా -
ప్తంగా పెద్ద సంఖ్యలో తరలివచ్చి నిరసన కా -
ర్యక్రమాన్ని విజయవంతం చేసిన ప్రతి వృత్తి 
విద్యా శిక్షకుడికి తెలంగాణ వృత్తి విద్యా శిక్ష -
కుల సంఘం తరఫున కృతజ్ఞతలు తెలిపారు.
ఒక్కరి కోసం అందరం.. అందరి కోసం 
ఒక్కరం.. అనే నినాదంతో తమ హక్కుల 
సాధన కోసం ఐక్యంగా ముందుకు సాగుతా -
మని ప్రకటించారు.

•	 స్పీడ్ బ్రేకర్లు  ఏర్పాటు చేయాలని 
గ్రామస్థు ల డిమాండ్

వేలేరు, నవంబర్ 4 (తెలంగాణ ముచ్చట్లు ): 
హనుమకొండ జిల్లా  వేలేరు మండలం షో-
డశపల్లి గ్రామంలోని ఎస్సీ కాలనీ మూలమ -
లుపు వద్ద రెండు వాహనాలు ఢీకొన్నాయి. 
ఈ ప్రమాదంలో ఓ వ్యాన్, కోళ్ల సరఫరా 
చేసే టాటా ఏసీ వాహనం ఒకదానికొకటి 
ఢీకొన్నాయి. అయితే ఈ ఘటనలో ఎవరికీ 
ఎలాంటి గాయాలు కాకపోవడంతో పెను 
ప్రమాదం తప్పింది.
గ్రామంలోని ఎస్సీ కాలనీ మూలమలుపు 
ప్రమాదకరంగా మారిందని స్థా నికులు 
ఆందోళన వ్యక్తం చేస్తున్నారు. ఈ మలుపు 
వద్ద వాహనాలు వేగంగా ప్రయాణించడం, 
తగిన జాగ్రత్తలు పాటించకపోవడంతో 
తరచూ ప్రమాదాలు జరిగే అవకాశం 
ఉందని చెబుతున్నారు. ముఖ్యంగా 

పాఠశాల వ్యాన్లు , సరుకు రవాణా 
వాహనాలు ఈ మార్గంలో ప్రయాణించే 
సమయంలో వేగ నియంత్రణ పాటించాలని 
సూచిస్తున్నారు.
మూలమలుపు వద్ద స్పీడ్ బ్రేకర్లు , హెచ్చరిక 

బోర్డు లు లేకపోవడం వాహనదారులకు 
ఇబ్బందిగా మారిందని గ్రామస్థు లు పే -
ర్కొంటున్నారు. ఇప్పటికైనా సంబంధిత 
అధికారులు స్పందించి ఎస్సీ కాలనీ 
మూలమలుపు వద్ద స్పీడ్ బ్రేకర్లు  ఏర్పాటు 

చేయడంతో పాటు ప్రమాద సూచిక బోర్డు లు 
ఏర్పాటు చేయాలని కోరుతున్నారు. భవిష్య -
త్తులో ఇలాంటి ప్రమాదాలు పునరావృతం 
కాకుండా తక్షణ చర్యలు చేపట్టా లని షోడశ-
పల్లి గ్రామస్థు లు డిమాండ్ చేస్తున్నారు.

•	 రాష్ట్ర స్థా యి 400 మీటర్ల 
పరుగుపందెంలో ప్రథమ స్థా నం 
కైవసం

ఖమ్మం, నవంబర్ 4 (తెలంగాణ ముచ్చట్లు ):-
పరుగుపందెంలో అద్భుత ప్రతిభ కనబరిచి 
గంగారపు ప్రభుదేవ్ జాతీయస్థా యి అథ్లెటి-
క్స్ పోటీలకు ఎంపికయ్యాడు. ఖమ్మంలోని 
పోలీస్ పరేడ్ మైదానంలో బుధవారం నిర్వ -

హించిన భారత పాఠశాలల క్రీడా సమాఖ్య 
రాష్ట్రస్థా యి అండర్‌‌‌‌-17 బాలుర 400 మీటర్ల 
పరుగుపందెంలో ప్రభుదేవ్ ప్రథమ స్థా నం 
సాధించి సత్తా చాటాడు.ఎమ్మార్పీఎస్ 
సీనియర్ నాయకుడు గంగారపు శ్రీనివాస్ 
కుమారుడైన ప్రభుదేవ్ తన అసాధారణ ప్రతి-
భతో ప్రత్యర్థు లను అధిగమించి మొదటి స్థా -
నాన్ని దక్కించుకున్నాడు. ఈ విజయంతో 

మధ్యప్రదేశ్ రాష్ట్రంలోని శివపురిలో ఈ నెల 
12న నిర్వహించనున్న జాతీయస్థా యి పా-
ఠశాలల అథ్లెటిక్స్ పోటీల్లో  పాల్గొ నేందుకు 
అర్హత సాధించాడు.
రాష్ట్రస్థా యి పోటీల్లో  ప్రథమ స్థా నం సాధించి 
జాతీయస్థా యి పోటీలకు ఎంపిక కావడం 
పట్ల కుటుంబ సభ్యులు, క్రీడాభిమానులు 
హరష్ం వ్యక్తం చేస్తున్నారు. జాతీయస్థా యి -

లోనూ ఇదే ప్రతిభను కొనసాగించి పతకం 
సాధించాలని, రాష్ట్రా నికి, తల్లిదండ్రులకు 
మంచి పేరు తీసుకురావాలని ఆకాంక్షిస్తు -
న్నారు.చిన్న వయసులోనే క్రీడారంగంలో 
ప్రతిభ చాటుతున్న ప్రభుదేవ్ మరిన్ని 
విజయాలు సాధించి ఉన్నత శిఖరాలను 
అధిరోహించాలని పలువురు అభినందనలు 
తెలియజేస్తున్నారు.

జాతీయ స్థా యి అథ్లె టిక్స్ పోటీలకు గంగారపు ప్రభుదేవ్ ఎంపిక!

ప్రమాదకరంగా మారిన ఎస్సీ కాలనీ మూలమలుపు..

పెండింగ్ వేతనాల కోసం 
వొకేషనల్ ట్రైనర్ల సచివాలయ ముట్ట డి

•	 హైడ్రా కమిషనర్‌‌తో చర్చల అనంతరం 
యజమానుల నిర్ణయం

•	 ఔటర్‌‌ రింగు రోడ్డు  అవతలి ప్రాంతాల 
నుంచే నీటి సేకరణ

•	 అనుమతులు తీసుకున్నాకే బోర్ల 
నుంచి నీటి తోడకం

•	 ప్రజల గృహ అవసరాలకు భూగర్భ 
జలాల పరిరక్షణే లక్ష్యం

హైదరాబాద్, నవంబర్ 4 (తెలంగాణ 
ముచ్చట్లు ): హైదరాబాద్‌‌లో గత రెండు 
రోజులుగా కొనసాగుతున్న నీటి ట్యాంకర్ల 
సమ్మె ముగిసింది. ట్యాంకర్ల యజమానులు 
సమ్మెను విరమించి తక్షణమే నీటి సరఫరా-
ను పునరుద్ధరించేందుకు అంగీకరించారు. 
బుధవారం హైడ్రా కార్యాలయంలో కమిష-
నర్ ఏవీ రంగనాథ్‌‌తో నీటి ట్యాంకర్ల యజ -
మానులు సమావేశమయ్యారు. హైదరాబా-
ద్‌‌ జిల్లా ఇన్‌‌చార్జి మంత్రి పొన్నం ప్రభాకర్‌‌ 
సూచన మేరకు సంఘం అధ్యక్షుడు చంద్రశే -
ఖర్‌‌ నేతృత్వంలో ప్రతినిధులు కమిషనర్‌‌ను 
కలిసి తమ సమస్యలను వివరించారు. చర్చల 
సందర్భంగా కమిషనర్‌‌ చేసి న సూచనల 
మేరకు సమ్మె విరమించాలని యజమానులు 
నిర్ణయించారు. ఔటర్‌‌ రింగు రోడ్డు  అవతలి 
ప్రాంతాల నుంచి నీటిని సేకరించి నగరానికి 
సరఫరా చేసేందుకు అంగీకరించడంతో నీటి 
సరఫరా పునరుద్ధరణకు మారగ్ం సుగమమైం -
ది. ఇకపై సంబంధిత శాఖల నుంచి అవస -
రమైన అనుమతులు పొందిన అనంతరం 
పరిసర పట్టణ ప్రాంతాల్లో ని బోర్ల నుం చి 
నీటిని సేకరించి ట్యాంకర్ల ద్వారా సరఫరా 
చేయాలని యజమానులు నిర్ణయించారు. 

తమ వ్యా పార కార్యకలాపాలను ఔటర్‌‌ 
రింగు రోడ్డు  అవతలి ప్రాంతాల నుంచే నిర్వ -
హిస్తామని సంఘం ప్రతినిధులు తెలిపారు. 
నగరంలోని జనసాంద్రత అధికంగా ఉన్న 
ప్రాంతాల్లో  వాణిజ్య అవసరాల కోసం పెద్దఎ-
త్తున భూగర్భ జలాలను తోడటం వల్ల స్థా నిక 
ప్రజల గృహ అవసరాలకు నీరు అందించే 
బోర్లు  ఎండిపోయే ప్రమాదం ఉందని హైడ్రా 
కమిషనర్‌‌ వివరించారు. ఎల్‌‌నినో ప్రభావం, 
తగినంత వర్షపాతం లేకపోవడం వంటి కార-
ణాలతో భూగర్భ జలమట్టా లు పడిపోతున్నా-
యని, ఈ పరిస్థితుల్లో   నీటి వినియోగంపై 
నియంత్రణ అవసరమని సూచించారు.
మాదాపూర్‌‌, గచ్చిబౌలి, కూకట్‌‌పల్లి, అమీ-
ర్‌‌పేట, అశోక్‌‌నగర్‌‌ వంటి ప్రాంతాల్లో  నీటికి 
అధిక డిమాండ్‌‌ ఉండటంతో ట్యాంకర్ల 
నిర్వాహకులు రవాణా దూరం, ఇంధన 
ఖర్చులను తగ్గించుకునేందుకు సమీప ప్రాం-
తాల్లో ని బోర్ల నుంచి నీటిని సేకరిస్తున్నారని 

కమిషనర్‌‌ తెలిపారు. సాధారణంగా గృహ 
అవసరాల కోసం వేసే బోర్లు  వంద నుంచి 
మూడు వందల అడుగుల లోతు వరకు 
ఉంటుండగా, వాణిజ్య అవసరాల కోసం 
కొందరు వెయ్యి నుంచి పదిహేను వందల 
అడుగులు లేదా అంతకంటే ఎక్కువ లోతులో 
బోర్లు  వేసి అధిక సామర్్థ యం కలిగిన మోటార్ల-
తో నీటిని తోడుతున్నారని వివరించారు. దీ-
నివల్ల భూగర్భ జలాలపై తీవ్ర ఒత్తిడి ఏర్పడు -
తోందన్నారు. నగరంలోని నీటి వనరులను 
కాపాడటంతో పాటు వాణిజ్య అవసరాలకు 
సరఫరా నిలిచిపోకుండా ప్రత్యామ్నాయ మా -
ర్గా లను అనుసరించాల్సిన అవసరం ఉందని 
స్పష్టం చేశారు.
స్థా నికుల ఫిర్యాదులు, నిరసనల నేపథ్యంలో 
హైడ్రా ఇప్పటికే పలు చర్యలు చే పట్టింది. 
తెల్లా పూర్‌‌ ప్రాంతంలో వాణిజ్య అవసరాల 
కోసం  నీటిని తోడటాన్ని  నిలిపివేయాలని 
స్థా నికులు ఆందోళనకు దిగగా, సూరారం, 

జీడిమెట్ల ప్రాంతాల ప్రజలు తమ ఇళ్లలోని 
బోర్లలో నీరు అడుగంటిపోతోందని హైడ్రా 
కార్యాలయంలో ఫిర్యాదు చే శారు. దీం తో 
రెవెన్యూ, పోలీసు, పురపాలక, భూగర్భ 
జలాల శాఖల సమన్వయంతో అధికారు -
లు చర్యలు చేపట్టా రు. చెరువుల పరిధిలో 
వాణిజ్య అవసరాల కోసం నీటిని తోడుతున్న 
బోర్లను గుర్తించి తొలగించే చర్యలు చేపట్టా -
రు. అధిక జనసాంద్రత ఉన్న ప్రాంతాల్లో 
భూగర్భ  జలాలను పెద్దఎత్తున వాణిజ్య 
అవసరాలకు వినియోగించకుండా నియం-
త్రించేందుకు జలమండలి, రెవెన్యూ, పోలీసు 
తదితర శాఖలతో కలిసి పనిచేస్తున్నట్లు  కమి -
షనర్‌‌ తెలిపారు. నీటి ట్యాంకర్ల యజమాను-
లు సమ్మె విరమించడంతో గృహాలు, వాణిజ్య 
సంస్థలకు నీటి సరఫరా సాధారణ స్థి తికి 
చేరుకునే అవకాశం ఏర్పడింది. ప్రజల గృహ 
అవసరాలకు అవసరమైన నీటి లభ్యతను కా-
పాడుతూనే వాణిజ్య సంస్థలకు సరఫరాలో 
అంతరాయం  కలగకుండా చర్యలు తీసు -
కుంటామని హైడ్రా అధికారులు తెలిపారు. 
ఔటర్‌‌ రింగు రోడ్డు  అవతలి ప్రాంతాల నుంచి 
నీటి సేకరణ, సంబంధిత శాఖల అనుమతు -
లు, భూగర్భ జలాల వినియోగంపై నిబంధ -
నలు పాటించడం ద్వారా సమస్యకు దీర్ఘకా -
లిక పరిష్కారం చూపాలని యోచిస్తున్నారు. 
నగరంలో పెరుగుతున్న నీటి అవసరాల నేప-
థ్యంలో భూగర్భ జలాల పరిరక్షణకు ప్రజలు, 
ట్యాంకర్ల నిర్వాహకులు, సంబంధిత శాఖలు 
బాధ్యతాయుతంగా వ్యవహరించాలని అధి -
కారులు సూచించారు.

•	 ఎల్బీ స్టేడియంలో ఆధునీకరించిన 
టెన్నిస్‌‌ సముదాయం ప్రారంభం

•	 ఖేలో ఇండియా నిర్వహణకు అన్ని 
శాఖల సమన్వయం

•	 గ్రామీణ క్రీడాకారులకూ సమాన 
అవకాశాలు కల్పిస్త ాం

•	 యువత క్రీడల్లో  రాణిస్తే ఉద్యోగాలు, 
ఉన్నత విద్యలో అవకాశాలు

•	 మంత్రి పొన్నం ప్రభాకర్ 

హైదరాబాద్, నవంబర్ 4 (తెలంగాణ ము-
చ్చట్లు ): తెలంగాణలో క్రీడారంగ అభివృ-
ద్ధికి ప్రజా ప్రభుత్వం ప్రత్యేక ప్రణాళికలతో 
ముందుకు సాగుతోందని హైదరాబాద్‌‌ 
ఇన్‌‌చార్జి మంత్రి పొన్నం ప్రభాకర్‌‌ తెలిపారు. 
క్రీడాకారులకు మెరుగైన మౌలిక సదుపాయా-
లు కల్పించడంతో పాటు రాష్ట్రా న్ని దేశంలోనే 
ప్రధాన క్రీడా కేంద్రం గా తీర్చిదిద్దడమే ప్ర -
భుత్వ  లక్ష్యమని పేర్కొన్నారు. హైదరాబా-

ద్‌‌లోని ఎల్బీ స్టే డియంలో ఆధునీకరించిన 
టెన్నిస్‌‌ సముదాయాన్ని మంత్రి వాకిటి శ్రీహ -
రితో కలిసి ప్రారంభించారు. క్రీడాకారులకు 
మెరుగైన శిక్షణ, సాధనకు అవసరమైన సదు-
పాయాలు అందుబాటులోకి తీసుకురావడం 
ద్వారా రాష్ట్రంలో క్రీడా ప్రతిభను వెలికితీసేం -
దుకు ప్రభుత్వం కృషి చేస్తోందని పొన్నం ప్ర-
భాకర్‌‌ వివరించారు. ఖేలో ఇండియా క్రీడల 
నిర్వహణ బాధ్యతలు తెలంగాణకు రావడం 
రాష్ట్ర ప్రజలందరికీ గర్వకారణమని పొన్నం 
ప్రభాకర్‌‌ అన్నారు. ఈ అవకాశం కల్పించిన 
కేంద్ర ప్రభుత్వానికి కృతజ్ఞతలు తెలిపారు. 
పోటీలను విజయవంతంగా నిర్వహించేం-
దుకు తెలంగాణ ప్రభుత్వం  అన్ని  విధాలా 
సిద్ధంగా ఉందని స్పష్టం చేశారు. ముఖ్యమం -
త్రి కప్‌‌తో పాటు పాఠశాలలు, కళాశాలలు, వి -
శ్వవిద్యాలయాల స్థా యిలో క్రీడా పోటీల నిర్వ -
హణకు ప్రాధాన్యం ఇస్తున్నట్లు  చెప్పారు. నిరు-

పయోగంగా ఉన్న క్రీడా మైదానాలను తిరిగి 
వినియోగంలోకి తీసుకొచ్చి క్రీడాకారులను 
ప్రోత్సహిస్తున్నామని, యంగ్ ఇండియా క్రీడా 
పాఠశాలల ద్వారా తెలంగాణను దేశంలోనే 
క్రీడా కేంద్రంగా తీర్చిదిద్దా లని లక్ష్యంగా పె-
ట్టు కున్నామని తెలిపారు.
ఖేలో ఇండియా పోటీల నిర్వహణకు హైద-
రాబాద్‌‌లోని అన్ని ప్రభుత్వ శాఖలు సమన్వ-
యంతో పనిచేయాలని మంత్రి పొన్నం ప్ర -
భాకర్‌‌ సూచించారు. హైదరాబాద్‌‌ ఇన్‌‌చార్జి 
మంత్రిగా ఈ పోటీల విజయవంతానికి జీహె -
చ్‌‌ఎంసీ, హెచ్‌‌ఎండీఏ, జలమండలి, పోలీసు 
శాఖలతో పాటు ఇతర విభాగాల నుంచి పూర్తి 
సహకారం అందిస్తానని వెల్లడించారు. క్రీడా 
పాఠశాలలు ఉన్న ప్రాంతాల్లోనూ   ఖేలో 
ఇండియా పోటీలు నిర్వహించేలా చర్యలు 
తీసుకోవాలని అధికారులకు సూచించినట్లు 
చెప్పారు. క్రీడా కార్యక్రమాలను హైదరాబా -

ద్‌‌కే, జిల్లా కేం ద్రాలకే పరిమితం చేయకుండా 
రాష్ట్రంలోని అన్ని ప్రాంతాల క్రీడాకారులకు 
అవకాశాలు కల్పించాలని స్పష్టం చేశారు. 
కరీంనగర్‌‌ క్రీడా పాఠశాల వంటి సంస్థలకు 
కూడా తగిన ప్రాధాన్యం ఇవ్వాలని పేర్కొన్నా-
రు. చదువుకుంటేనే ఉద్యోగాలు వస్తాయనే 
అపోహ నుంచి యువత బయటకు రావాలని 
పొన్నం  ప్రభాకర్‌‌ పిలుపునిచ్చారు. క్రీడల్లో 
ప్రతిభ కనబరిస్తే ప్రభుత్వ ఉద్యోగాలతో పాటు 
ఉన్నత విద్యలో ప్రవేశాలకు కూడా అవకాశా-
లు లభిస్తాయని తెలిపారు. జాతీయ, అంత-
ర్జా తీయ స్థా యిలో రాణించే క్రీడాకారులను 
ప్రభుత్వం అన్ని విధాలా ప్రోత్సహిస్తుందని 
చెప్పారు. క్రీడాకారుల విజయాల వెనుక క్రీడా 
ఉపాధ్యాయుల కృషి ఎంతో కీలకమని పేర్కొ-
న్నారు. వారు విద్యార్థులకు నాణ్యమైన శిక్షణ 
అందించి, చిన్న వయసులోనే ప్రతిభను 
గుర్తించి ప్రోత్సహించాలని సూచించారు. 

తెలంగాణ క్రీడాకారులు జాతీయ, అంతర్జా -
తీయ వేదికలపై రాష్ట్రా నికి గుర్తింపు తీసుకు-
రావాలని ఆకాంక్షించారు.
ఖేలో ఇండియా  నిర్వహణలో తెలంగాణ 
ఆతిథ్యాన్ని  దేశవ్యాప్తంగా ప్రశంసించేలా 
మంత్రులు, అధికారులు, క్రీడా సంఘాలు 
సమష్టిగా కృషి చేయాలని పొన్నం ప్రభాకర్‌‌ పి-
లుపునిచ్చారు. రాష్ట్రంలోని అన్ని ప్రాంతాల్లో 
క్రీడా మౌలిక సదుపాయాలను అభివృద్ధి చేసి, 

గ్రామీణ యువతకు కూడా సమాన అవకాశా-
లు కల్పించాల్సిన అవసరం ఉందన్నారు. ఈ 
కార్యక్రమంలో ప్రభుత్వ క్రీడా సలహాదారు 
జితేందర్‌‌రెడ్డి, ప్రత్యేక ప్రధాన కార్యదర్శి వా-
ణీప్రసాద్‌‌, క్రీడా ప్రాధికార సంస్థ ఎండీ సోనీ 
బాలదేవి, మాజీ కేంద్ర మంత్రి వేణుగోపాలా-
చారి, శంకర్‌‌ గీతా కార్పొరేషన్‌‌ చైర్మన్‌‌ జంగా 
రాఘవరెడ్డి, ఇతర ప్రజాప్రతినిధులు, అధికా-
రులు పాల్గొన్నా రు.

తెలంగాణను దేశానికే క్రీడా కేంద్రంగా తీర్చిదిద్దుతాం

నీటి ట్యాంకర్ల  సమ్మెకు తెర..
సరఫరా పునరుద్ధ రణ

•	 ఆదిలాబాద్‌‌లో అవినీతి నిరోధక శాఖ వల
•	 రూ.50 వేలు డిమాండ్‌‌.. రూ.40 వేలకు 
ఒప్పందం

•	 డీఎస్పీ గొర్రె మధు నేతృత్వంలో దాడి
•	 పోలీస్‌‌స్టేషన్‌‌లోనూ అధికారుల సోదాలు

ఆదిలాబాద్, నవంబర్ 4 (తెలంగాణ ముచ్చ-
ట్లు ): ఆదిలాబాద్‌‌ జిల్లా లో అవినీతి నిరోధక 
శాఖ అధికారులు వలపన్ని  ఓ పోలీసు 
అధికారిని పట్టు కున్నారు. బజార్‌‌హత్నూర్‌‌ 
పోలీస్‌‌స్టేషన్‌‌లో విధులు నిర్వహిస్తున్న ఉప 
పరిశీలకుడు రమేష్‌‌ రూ.40 వేల లంచం 
తీసుకుంటూ అధికారులకు పట్టు బడ్డా రు. 
ఓ కేసు విషయంలో బాధితుడి నుం చి 
డబ్బులు డిమాండ్‌‌ చేసి నట్లు   ఆరోపణలు 
రావడంతో అవినీతి నిరోధక శాఖ అధికారు-
లు రంగంలోకి దిగారు. బాధితుడి ఫిర్యాదు 
మేరకు పక్కా ప్రణాళికతో నిఘా ఏర్పాటు 
చేసి, లంచం తీసుకుంటున్న సమయంలో 
అధికారిని రెడ్‌‌హ్యాండెడ్‌‌గా పట్టు కుని అదుపు -
లోకి తీసుకున్నారు.ఓ కేసుకు సంబంధించి 
బాధితుడిని ఉప పరిశీలకుడు రమేష్‌‌ తొలుత 
రూ.50 వేలు లంచంగా డిమాండ్‌‌ చేసినట్లు 
సమాచారం. అనంతరం చర్చల నేపథ్యం-
లో రూ.40 వేలకు ఒప్పందం కుదిరినట్లు 
తెలుస్తోంది. అధికారి నుంచి ఎదురవుతున్న 
ఒత్తిడి, వేధింపులను భరించలేక బాధితుడు 
అవినీతి నిరోధక శాఖను ఆశ్రయించారు. 
ప్రభుత్వ విధులు నిర్వర్తించాల్సిన అధికారి 
లంచం డిమాండ్‌‌ చేస్తున్నారంటూ ఫిర్యాదు 
చేయడంతో అధికారులు చర్యలకు సి ద్ధ -
మయ్యారు. ఫిర్యాదులోని వివరాలను 
పరిశీలించి దాడికి అవసరమైన ఏర్పాట్లు 
చేశారు. అవినీతి నిరోధక శాఖ డీఎస్పీ గొర్రె 
మధు నేతృత్వంలో ప్రత్యేక బృందం  వల 
పన్నింది. ముందుగా నిర్ణయించిన ప్రకారం 
బాధితుడు ఉప పరిశీలకుడికి రూ.40 వేల 
నగదు అందజేస్తుండగా అధికారులు అక్క-
డికి చేరుకున్నారు. లంచం తీసుకుంటున్న 
సమయంలోనే రమేష్‌‌ను పట్టు కుని అదు -

పులోకి తీసుకున్నారు. నగదు స్వా ధీనం 
చేసుకుని, ఘటనకు సంబంధించిన వివ-
రాలను నమోదు చేశారు. ఈ చర్యతో బజా -
ర్‌‌హత్నూర్‌‌ పోలీస్‌‌స్టేషన్‌‌ పరిధిలో కలకలం 
నెలకొంది.
అనంతరం అవినీతి నిరోధక శాఖ అధికా -
రులు బజార్‌‌హత్నూర్‌‌ పోలీస్‌‌స్టేషన్‌‌లో 
సోదాలు నిర్వహించారు. లంచం వ్యవహారా-
నికి సంబంధించి అవసరమైన ఆధారాలు, 
పత్రాలను పరిశీలించారు. ఉప పరిశీలకు-
డు రమేష్‌‌పై కేసు నమోదు చేసి  తదుపరి 
విచారణ చేపట్టా రు. లంచం డిమాండ్‌‌ చేసిన 
పరిస్థితులు, కేసు విషయంలో బాధితుడిపై ఏ 
విధమైన ఒత్తిడి తీసుకొచ్చారనే అంశాలపై 
అధికారులు వివరాలు సేకరిస్తున్నారు. వి -
చారణలో వెల్లడయ్యే అంశాల ఆధారంగా 
తదుపరి చర్యలు తీసుకోనున్నారు.
ప్రభుత్వ కార్యాలయాలు, పోలీస్‌‌స్టేషన్లలో 
ఎవరైనా అధికారులు పనులు చేసి పెట్టేందు -
కు లేదా కేసుల విషయంలో అనుకూలంగా 
వ్యవహరించేందుకు లంచం డిమాండ్‌‌ చేస్తే 
భయపడకుండా అవినీతి నిరోధక శాఖను 
సంప్రదించాలని అధికారులు ప్రజలకు 
సూచించారు. లంచం ఇవ్వడం, తీసుకోవ -
డం రెండూ చట్టవిరుద్ధమని స్పష్టం చేశారు. 
అవినీతికి పాల్పడే అధికారులపై చట్టప్రకా-
రం  చర్యలు తీసుకుంటామని తెలిపారు. 
ప్రభుత్వ సేవలు పొందే ప్రజలు మధ్యవర్తు -
లను ఆశ్రయించకుండా, లంచం డిమాండ్‌‌ 
ఎదురైతే సంబంధిత అధికారులకు ఫిర్యాదు 
చేయాలని కోరారు.

•	 జబల్‌‌పూర్‌‌లో బీటెక్‌‌​
విద్యార్థిని వైష్ణవి మృతి

•	 మృతికి యువకుడే కారణమంటూ 
బంధువుల ఆరోపణలు

నర్సంపేట, నవంబర్ 4 (తెలంగాణ ముచ్చ-
ట్లు ): మధ్యప్రదేశ్‌‌లోని జబల్‌‌పూర్‌‌లో తెలం-
గాణకు చెందిన బీటెక్ విద్యార్థిని వాంకుడోతు 
వైష్ణవి ఆత్మహత్య చేసుకోవడం తీవ్ర కలకలం 
రేపింది. వరంగల్ జిల్లా నర్సంపేట మండలం 
చంద్రయపల్లి  బుచ్చి  నాయక్  తండాకు 
చెందిన వైష్ణవి జబల్‌‌పూర్‌‌లోని ఐఐఐటీడీ -
ఎం విశ్వవిద్యాలయంలో బీటెక్ కంప్యూటర్ 
సైన్స్ అండ్ ఇంజినీరింగ్ మూడో సంవత్సరం 
చదువుతోంది. ఆమె మృతితో స్వగ్రామంలో 
విషాదం నెలకొంది. యువతి మరణానికి గల 
కారణాలపై కుటుంబ సభ్యులు, బంధువులు 
పలు అనుమానాలు వ్యక్తం చేస్తున్నారు. హై -
దరాబాద్‌‌లోని ఓ ప్రైవేటు సాఫ్ట్‌‌వేర్ సంస్థలో 
పనిచేస్తున్న బోడ సుమన్ కారణంగానే వైష్ణవి 
మృతి చెందిందని ఆమె బంధువులు ఆరోపిస్తు-
న్నారు. ఉద్యోగ ప్రయత్నాల్లో  భాగంగా వైష్ణవి 
సుమన్ పనిచేస్తున్న సంస్థకు తన విద్యార్హతల 
వివరాలతో కూడిన దరఖాస్తు  పంపినట్లు 
చెబుతున్నారు. ఒకే ప్రాంతానికి చ ెందిన 
వారమంటూ సుమన్  ఆమెతో పరిచయం 
పెంచుకున్నాడని, ఆ పరిచయాన్ని ఆసరాగా 
చేసుకుని మోసం చేశాడని బంధువులు ఆరో -
పిస్తున్నారు. అయితే ఈ ఆరోపణలపై అధికా -
రికంగా నిర్ధా రణ కావాల్సి ఉంది.వైష్ణవి మృతి 

విషయం తెలుసుకున్న కుటుంబ సభ్యులు, 
బంధువులు తీవ్ర ఆవేదనకు గురయ్యారు. 
ఆమె  మరణానికి దారి తీసిన పరిస్థితులపై 
సమగ్ర విచారణ జరిపించాలని డిమాండ్ 
చేస్తున్నారు. సుమన్ వ్యవహారంపై నిజానిజా -
లు వెలుగులోకి రావాలని, తమకు న్యాయం 
చేయాలని కోరుతున్నారు. యువతి మృతికి 
సంబంధించి పూర్తి వివరాలు, ఆమె ఆత్మహ-
త్యకు దారితీసిన పరిస్థితులు పోలీసుల విచా-
రణలో తేలాల్సి ఉంది. ఈ క్రమంలో వైష్ణవి 
మృతదేహాన్ని సుమన్ ఇంటి వద్దకు తీసుకెళ్లి 
ఆందోళన చేపట్టేందుకు బంధువులు ప్రయ -
త్నించినట్లు  సమాచారం. అయితే పోలీసులు 
వారిని అడ్డుకున్నారు. మృతదేహంతో పాటు 
కుటుంబ సభ్యులను కూడా అక్కడికి వెళ్లకుం-
డా నిలువరించారు. దీం తో అక్కడ కొం త 
ఉద్రిక్త పరిస్థితి ఏర్పడింది. బంధువులు తమ 
నిరసనను వ్యక్తం చేసేందుకు ప్రయత్నించగా 
పోలీసులు పరిస్థితిని అదుపులోకి తీసుకురావ -
డానికి చర్యలు చేపట్టా రు.

మధ్యప్రదేశ్‌‌లో తెలంగాణ యువతి ఆత్మహత్య

లంచం తీసుకుంటూ ఎస్‌‌ఐ పట్టివేత

•	 అమెరికా పర్యటన ముగించుకుని 
స్వదేశానికి చేరుకున్న సందర్భంగా 
శుభాకాంక్షలు తెలిపిన నాయకులు

•	 ధర్మసాగర్ మండలం నుంచి 
భారీగా తరలివచ్చిన సర్పంచులు, 
ప్రజాప్రతినిధులు, నాయకులు

ధర్మసాగర్, నవంబర్ 4 (తెలంగాణ ము-
చ్చట్లు ): అమెరికా పర్యటన ముగించుకుని 
తిరిగి స్వదేశానికి చే రుకున్న వరంగల్ 

పార్లమెంట్ సభ్యురాలు కడియం కావ్య, 
స్టేషన్ ఘన్‌‌పూర్ శాసనసభ్యుడు కడియం 
శ్రీహరికి హైదరాబాద్‌‌లోని రాజీవ్ గాంధీ 
అంతర్జా తీయ విమానాశ్రయంలో కాంగ్రెస్ 
పార్టీ  ధర్మసాగర్ మండల అధ్యక్షుడు 
పెసరు రమేష్ ఘన స్వాగతం పలికారు.ఈ 
సందర్భంగా పెసరు రమేష్ ఆధ్వర్యంలో 
ధర్మసాగర్ మండలంలోని పలు గ్రామాల 
సర్పంచులు, ప్రజాప్రతినిధులు, మండల, 

జిల్లా స్ థా యి నాయకులు భారీ సంఖ్యలో 
హైదరాబాద్  విమానాశ్రయానికి తరలి-
వెళ్లా రు. అక్కడ ఎంపీ కడియం  కావ్య, 
ఎమ్మెల్యే కడియం శ్రీహరికి పుష్పగుచ్ఛాలు 
అందజేసి ఆత్మీయంగా స్వాగతం పలికి శు -
భాకాంక్షలు తెలిపారు.
మండల నాయకులు, ప్రజాప్రతినిధులతో 
కలిసి పెసరు రమేష్ విమానాశ్రయానికి 
చేరుకుని స్వా గత కార్యక్రమంలో పా-

ల్గొ నడం  ప్రత్యేక ఆకర్షణగా నిలిచింది. 
ధర్మసాగర్ మండలం నుంచి పెద్ద ఎత్తున 
నాయకులు తరలిరావడంతో విమానా-
శ్రయ ప్రాంగణంలో సందడి నెలకొంది.
ఈ కార్యక్రమంలో రాయగూడెం సర్పంచ్ 
కలకోట్ల మహేష్, జానకీపురం సర్పంచ్ 
జగన్ మోహన్ రెడ్డి,నాయకులు మొగిలి, 
కొలిపాక రమేష్, రాజయ్య తదితర ప్రజాప్ర-
తినిధులు, నాయకులు పాల్గొన్నా రు.

విమానాశ్రయంలో ఎంపీ కావ్య, ఎమ్మెల్యే శ్రీహరికి 
ఘన స్వాగతం పలికిన పెసరు రమేష్

వరంగల్, నవంబర్ 04
(తెలంగాణ ముచ్చట్లు ):

ఒక మనిషి గొప్పతనం ఆయన సంపాదిం-
చిన సంపదలోనో, అలంకరించుకున్న 
హోదాలోనో ఉండదు.. తన ఎదుగుదలతో 
పాటు మరొకరి జీవితంలోనూ వెలుగులు 
నింపాలనే విశాల హృదయంలో 
ఉంటుంది. అవసరంలో ఉన్నవారికి 
అండగా నిలవడం, ఆర్థిక ఇబ్బందులతో 
సతమతమవుతున్న ప్రతిభావంతుల ఆశ-
యాలకు తోడ్పాటునందించడం నిజమైన 
మానవత్వానికి నిదర్శనం. సంపదకు సార్థ-
కత చేకూరేది అది మరొకరి భవిష్యత్తును 
తీర్చిదిద్దేందుకు ఉపయోగపడినప్పుడే. 
అటువంటి ఉదాత్తమైన ఆలోచనలకు, 
సేవాభావానికి ప్రతిరూపంగా నిలుస్తున్నా-
రు సంరక్ష హాస్పిటల్ చైర్మన్, సీనియర్ 
వైద్యులు డాక్టర్ ఎన్. సామ్యేల్.
వైద్య వృత్తిలో నిమగ్నమై ప్రజలకు సేవలం-
దిస్తూనే, సమాజం పట్ల తనకున్న బాధ్యత-
ను మరో రూపంలో చాటుకుంటున్నారు 
డాక్టర్ సామ్యేల్. వైద్యురాలిగా ఎదగాలనే 
బలమైన ఆకాంక్ష ఉన్నప్పటికీ, కుటుంబ 
ఆర్థిక పరిస్థితులు అనుకూలించక ఉన్నత 
విద్యను కొనసాగించేందుకు ఇబ్బందులు 
ఎదుర్కొంటున్న ఓ పేద విద్యార్థిని పరిస్థితిని 
అర్థం చేసుకుని ఆమెకు అండగా నిలిచారు. 
ఇప్పటికే రెండు లక్షల రూపాయల ఆర్థిక 
సహాయం అందించడమే కాకుండా, 
ఎంబీబీఎస్ విద్య పూర్తయ్యే వరకు అవస-
రమైన ఫీజులు, విద్యా ఖర్చులన్నీ భరిస్తా -
నని బాధ్యత స్వీకరించారు. ఒక విద్యార్థిని 
కలను గుర్తించి, అది సాకారమయ్యే వరకు 
వెన్నంటి నిలవాలనే ఆయన నిర్ణయం వ్యక్తి -
గత ఔదార్యానికి మించిన సామాజిక బాధ్య -
తకు నిదర్శనం. ఒకరి భవిష్యత్తును తీర్చిది -
ద్దడంలోనే నిజమైన సేవ ఉందనే సందేశా -
న్ని తన ఆచరణ ద్వారా చాటుతున్న డాక్టర్ 
సామ్యేల్ దాతృత్వం అభినందనీయం.

శృతి వైద్య కలకు అండగా.. డాక్టర్ 
సామ్యేల్ మహోన్నత దాతృత్వం!
వరంగల్ జిల్లా  వర్ధన్నపేటకు చెందిన అన్నె-
పర్తి శృతి ఎంబీబీఎస్ విద్యను అభ్యసిస్తోం-
ది. వైద్యురాలిగా ఎదిగి సమాజానికి సేవ 
చేయాలనే బలమైన సంకల్పం ఉన్నప్పటికీ 
కుటుంబ ఆర్థిక పరిస్థితులు ఆమె ఉన్నత 
విద్యకు భారంగా మారాయి. ప్రతిభ, పట్టు -
దల ఉన్నా చదువుకు అవసరమైన ఫీజులు చె-

ల్లించడం కుటుంబానికి కష్టంగా మారింది.
ఈ విషయం మహా ఆది సేవ సంస్థ (మాస్)  
ఉమ్మడి వరంగల్ జిల్లా  ఇంచార్జ్ సేనపెల్లి  వి -
జకుమార్ ద్వారా సంరక్ష హాస్పిటల్ చైర్మన్ 
డాక్టర్ ఎన్. సామ్యేల్ దృష్టికి చేరింది. ఓ వి -
ద్యార్థిని జీవిత లక్ష్యం ఆర్థిక కారణాలతో ఆగి -
పోకూడదని, పేదరికం ప్రతిభకు శాపంగా 
మారకూడదని భావించిన ఆయన వెంటనే 
స్పందించారు. శృతి చదువుకు అండగా నిలి-
చేందుకు స్వచ్ఛందంగా ముందుకొచ్చారు.
మాటల్లో  కాదు.. 
చేతల్లో  చూపిన దాతృత్వం!
శృతి ఎంబీబీఎస్ మొదటి సంవత్సరం చదు-
వుతున్న సమయంలో కళాశాల ఫీజుల 
కోసం డాక్టర్ సామ్యేల్ లక్ష రూపాయల 
ఆర్థిక సహాయం అందించారు. తాజాగా 
ద్వితీయ సంవత్సరం ఫీజుల కోసం మరో 
లక్ష రూపాయలు అందజేశారు. ఇలా 
ఇప్పటివరకు మొత్తం రూ.2 లక్షల ఆర్థిక 
సహాయం అందించి తన ఉదారతను చా-
టుకున్నారు.
అయితే డాక్టర్ సామ్యేల్ గొప్పతనం ఇక్క-
డితో ఆగిపోలేదు. ఇప్పటికే అందించిన 
సహాయంతో తన బాధ్యత పూర్తయిందని 
భావించకుండా, శృతి వైద్య విద్య పూర్తిచే -
సే వరకు అవసరమైన కళాశాల ఫీజులు, 
విద్యా ఖర్చులన్నీ తానే భరిస్తానని హామీ 
ఇచ్చారు. “నువ్వు చదువుపైనే దృష్టి పెట్టు .. 
ఆర్థిక ఇబ్బందుల గురించి ఆలోచించవద్దు . 
ఎంబీబీఎస్ పూర్తిచేసి మంచి వైద్యురాలిగా 
ఎదిగే వరకు నీ చదువు బాధ్యత నాది” అనే 
భరోసాతో విద్యార్థినిలో ఆత్మవిశ్వాసాన్ని 
నింపారు. ఒక విద్యార్థినికి ఆర్థిక సహాయం 
అందించడం ఒక మంచి పని అయితే, 

ఆమె లక్ష్యం నెరవేరే వరకు బాధ్యత తీ -
సుకోవడం అంతకంటే గొప్ప విషయం. 
డాక్టర్ సామ్యేల్ తీసుకున్న ఈ నిర్ణయం 
దాతృత్వానికి ఒక కొత్త నిర్వచనాన్ని అం-
దిస్తోంది. ఆయన అందిస్తున్నది కేవలం 
ఆర్థిక చేయూత కాదు.. ఓ విద్యార్థిని కలకు 
ప్రాణం పోసే ప్రోత్సాహం, ఓ కుటుంబానికి 
కొండంత ధైర్యం, భవిష్యత్తుకు భరోసా!

వైద్య సేవలతో పాటు విద్యార్థు ల 
జీవితాల్లో నూ వెలుగులు!
వైద్యుడిగా తన వృత్తి బాధ్యతలను నిర్వ-
ర్తిస్తూనే, సమాజంలో ఆర్థికంగా వెనుక -
బడిన విద్యార్థు ల ఉన్నతికి తన వంతు 
సహకారం అందించడం డాక్టర్ సామ్యేల్ 
సేవా దృక్పథాన్ని తెలియజేస్తోంది. ఒక వి -
ద్యార్థిని చదువు పూర్తయ్యే వరకు తోడుగా 
ఉంటానని చెప్పడం వెనుక కేవలం 
దాతృత్వం మాత్రమే కాదు.. విద్య ద్వారా 
సమాజంలో మార్పు రావాలనే గొప్ప 
ఆలోచన ఉంది. నేడు శృతికి అందుతున్న 
ఈ చేయూత రేపు ఆమెను మంచి వైద్యురా-
లిగా తీర్చిదిద్దేందుకు దోహదపడనుంది. 

భవిష్యత్తులో ఆమె వైద్యురాలిగా ఎదిగి 
ఎంతోమంది పేదలకు సేవలందించిన -
ప్పుడు, ఆమె విజయ ప్రస్థా నంలో డాక్టర్ 
సామ్యేల్ అందించిన సహాయం ఒక మధు-
రమైన జ్ఞా పకంగా నిలిచిపోనుంది.

సమాజానికి తిరిగి ఇవ్వాలనే 
నినాదంతో.. మాస్ సేవా ప్రస్థా నం
“Pay Back to the Society” (సమా -
జానికి తిరిగి ఇవ్వడం) అనే నినాదంతో 
మహా ఆది సేవ సంస్థ (మాస్) సమాజ 
సేవా కార్యక్రమాలను కొనసాగిస్తోంది. 
సమాజం నుంచి పొందిన అవకాశా-
లు, ప్రోత్సాహం, సహకారాన్ని తిరిగి 
సమాజ అభివృద్ధికి అందించాలనే 
ఉదాత్త ఆశయంతో సంస్థ పనిచేస్తోంది. 
ముఖ్యంగా ఆర్థిక ఇబ్బందులతో ఉన్నత 
విద్యకు దూరమవుతున్న పేద, ప్రతిభావం -
తులైన విద్యార్థు లను గుర్తించి వారి చదువు -
లకు ఆర్థిక చేయూత అందిస్తోంది. ఇప్పటి -
వరకు రెండు తెలుగు రాష్ట్రా ల్లో  విద్యార్థు ల 
విద్యాభ్యాసం కోసం సుమారు రూ.50 
లక్షల ఆర్థిక సహాయం అందించడం 
మాస్ సేవా ప్రస్థా నంలో విశేషం.
ఉమ్మడి వరంగల్ జిల్లా  మాస్ ఇన్‌‌‌‌చార్జి 
డాక్టర్ సీనపెల్లి విజయ్ కుమార్ ప్రత్యేక 
చొరవతో దాతల సహకారాన్ని సమీక-
రిస్తూ అర్హు లైన విద్యార్థు లకు చేయూత 
అందించే కార్యక్రమాలు కొనసాగుతు -
న్నాయి. డాక్టర్ సామ్యేల్ వంటి ఉదార 
హృదయులను ఈ సేవా కార్యక్రమాల్లో  
భాగస్వాములను చేస్తూ విద్యార్థు ల భవి -
ష్యత్తుకు భరోసా కల్పిస్తున్నారు. విద్యార్థు -
లు ఉన్నత చదువులు చదివి జీవితంలో 
స్థిరపడటమే కాకుండా, రేపు సమాజానికి 
తిరిగి తమ వంతు సేవ చేయాలనే స్ఫూర్తిని 
నింపడమే మాస్ సంస్థ ప్రధాన ఆశయం.

పేద విద్యార్థిని వైద్యురాలిగా చూడాలన్న సంకల్పంతో 
అండగా నిలిచిన సీనియర్ వైద్యులు

ఎంబీబీఎస్ పూర్తయ్యే వరకు శృతి చదువు బాధ్యత నాదే.. 
ఉదారంగా ప్రకటించిన డాక్టర్ సామ్యేల్

ఇప్పటికే రూ.2 లక్షల ఆర్థిక సాయం.. 
మిగతా విద్యా ఖర్చులూ భరిస్తా నని భరోసా

డాక్ట ర్ సామ్యేల్ 
మానవీయత!

ఒకరు సంపాదించిన 
సంపదతో మరొకరి జీవితంలో 

వెలుగులు నింపడం కంటే 
గొప్ప సంపద ఏముంటుంది? 

ఒక విద్యార్థిని వైద్యురాలిగా 
చూడాలనే సంకల్పంతో ఆమె 

చదువు బాధ్యతను స్వీకరించిన 
డాక్టర్ సామ్యేల్ దాతృత్వం 
నిజంగా అభినందనీయం. 

ఆయనలాంటి ఉదార 
హృదయులు మరెందరికో 

స్ఫూర్తిగా నిలవాలి. 
ఎందుకంటే.. ఒక మంచి 

మనసు అందించే చేయూత 
ఒక జీవితాన్నే కాదు.. ఎన్నో 

జీవితాలను మార్చగలదు!

కృతజ్ఞతలు తెలిపిన శృతి కుటుంబ సభ్యులు, మాస్ ప్రతినిధులు
తమ కుమార్తె వైద్య విద్యకు అండగా నిలిచి, చదువు పూర్తయ్యే వరకు బాధ్యత తీసు-
కుంటానని హామీ ఇచ్చిన డాక్టర్ ఎన్. సామ్యేల్‌‌‌‌కు శృతి కుటుంబ సభ్యులు హృదయ-
పూర్వక కృతజ్ఞతలు తెలిపారు. ఆర్థిక ఇబ్బందులతో సతమతమవుతున్న సమయంలో 
తమకు అండగా నిలవడం జీవితాంతం గుర్తుంచుకుంటామని భావోద్వేగంగా పేర్కొ -
న్నారు. మాస్ ప్రతినిధులు సైతం డాక్టర్ సామ్యేల్ ఔదార్యాన్ని అభినందిస్తూ కృతజ్ఞత-
లు తెలియజేశారు. ఈ కార్యక్రమంలో డాక్టర్ మహేందర్, డాక్టర్ విజయ్ కుమార్, 
డాక్టర్ విక్రమ్ కుమార్, డాక్టర్ శ్రవణ్, డాక్టర్ నివేదిత, డాక్టర్ సునీల్ చంద్ర, ప్రభాకర్, 
డి. శ్రీనివాస్, బి. రాజేష్, ఎన్. బాబు, సి. బాబు తదితరులు పాల్గొ న్నారు.

•	 ప్రవళిక తల్లికి ప్రభుత్వ ఉద్యోగం 
కల్పించాలని నిర్ణయం

•	 ఇందిరమ్మ ఇల్లు  మంజూరు 
చేయనున్న ప్రభుత్వం

•	 ప్రభుత్వం, ఆర్టీసీ నుంచి రూ.10 
లక్షల పరిహారం

•	 ప్రమాద బీమా కింద మరో రూ.కోటి 
అందజేత

హైదరాబాద్, నవంబర్ 4 (తెలంగాణ ము-
చ్చట్లు ): ఇటీవల ప్రయాణికులతో జరిగిన 
వివాదం నేపథ్యంలో బస్సు టైర్ల కిందపడి 
తీవ్రంగా గాయపడిన మణుగూరు ఆర్టీసీ 
డిపో మహిళా కండక్టర్‌‌‌‌‌‌‌‌ గుండ్ల ప్రవళిక 
చికిత్స పొందుతూ మృతి చెందారు. హైద-
రాబాద్‌‌‌‌‌‌‌‌లోని సాయిసంజీవని ఆసుపత్రిలో 
చికిత్స పొందిన ఆమె చివరకు ప్రాణాలు 
కోల్పోయారు. ప్రవళిక మృతితో ఆమె 
కుటుంబం తీవ్ర విషాదంలో మునిగిపో -
యింది. ఈ నేపథ్యంలో బాధిత కుటుంబాని -
కి ప్రభుత్వం, ఆర్టీసీ యాజమాన్యం అండగా 
నిలవాలని నిర్ణయించాయి. కుటుంబానికి 
ఆర్థిక భరోసా కల్పించడంతో పాటు భవిష్య -
త్తులో జీవనోపాధికి ఇబ్బందులు తలెత్తకుం-
డా పలు సహాయక చర్యలు ప్రకటించాయి. 
ముఖ్యమంత్రి రేవంత్‌‌‌‌‌‌‌‌రెడ్డి ఆదేశాల మేరకు 
ప్రవళిక కుటుంబానికి సహాయం అందిం-
చేందుకు ప్రభుత్వం చర్యలు చేపట్టింది. 
ఇందులో భాగంగా ప్రవళిక తల్లికి ప్రభుత్వ 
ఉద్యోగం కల్పించాలని నిర్ణయించింది. 
కుటుంబానికి శాశ్వత ఆదాయ మార్గం 
కల్పించాలనే ఉద్దేశంతో ఈ నిర్ణయం తీసు -
కున్నట్లు  వెల్లడించింది. కుటుంబ సభ్యులు 

ఆర్థికంగా ఇబ్బందులు ఎదుర్కోకుండా 
తగిన సహకారం అందించాలని సంబంధిత 
అధికారులకు సూచించింది. విధి నిర్వహణ -
లో ఉన్న ఉద్యోగి మృతి నేపథ్యంలో బాధిత 
కుటుంబానికి అండగా నిలవడం ప్రభుత్వ 
బాధ్యతగా భావిస్తున్నట్లు  ఈ చర్యల ద్వారా 
స్పష్టమవుతోంది. ప్రవళిక కుటుంబానికి ఇం -
దిరమ్మ ఇల్లు  కూడా మంజూరు చేయాలని 
ప్రభుత్వం నిర్ణయించింది. సొంత నివాసం 
లేని కుటుంబాలకు భరోసా కల్పించే లక్ష్యం-
తో ఈ నిర్ణయం తీసుకున్నట్లు  ప్రకటించిం-
ది. ప్రభుత్వంతో పాటు ఆర్టీసీ యాజమా-
న్యం కలిసి రూ.10 లక్షల ఎక్స్‌‌‌‌‌‌‌‌గ్రేషియా 
అందించనున్నాయి. ఈ ఆర్థిక సహాయం 
కుటుంబానికి తక్షణ అవసరాలు తీర్చుకో -
వడంలో కొంత ఊరటనివ్వనుంది. ఒకవైపు 
ఉద్యోగం, మరోవైపు ఇంటి సౌకర్యం కల్పిం-
చడంతో బాధిత కుటుంబానికి దీర్ఘకాలికం-
గా అండగా నిలిచే ప్రయత్నం చేస్తున్నాయి.
ఇదే కాకుండా ఆర్టీసీ తీసుకున్న నిర్ణయం-
లో భాగంగా బ్యాంకు ద్వారా రూ.కోటి 
ప్రమాద బీమా అందనుంది. ప్రమాద బీమా 
మొత్తం కుటుంబానికి అందించడం ద్వారా 
ఆర్థికంగా కొంత స్థిరత్వం కల్పించవచ్చని 
భావిస్తున్నారు. ప్రభుత్వం ప్రకటించిన 
రూ.10 లక్షల పరిహారానికి అదనంగా ఈ 
బీమా మొత్తం అందనుండటం బాధిత కు -
టుంబానికి ముఖ్యమైన ఆర్థిక సహాయంగా 
నిలవనుంది. బీమా మొత్తాన్ని అందించే ప్ర-
క్రియను సంబంధిత అధికారులు, బ్యాంకు 
ప్రతినిధులు సమన్వయంతో పూర్తి చేయాల్సి 
ఉంటుంది.

ప్రవళిక కుటుంబానికి ప్రభుత్వం అండ

•	 ఈ నెల 16న ప్రత్యేక పూజలు, 
రుద్రహోమాలు, స్వామివారి కల్యాణ 
మహోత్సవం

•	 భక్తు లు అధిక సంఖ్యలో పాల్గొ ని 
విజయవంతం చేయాలి 

•	 ఆలయ పునఃవ్యవస్థా పకులు 
శివసాని ప్రవీణ్ రవీంద్ర

ధర్మసాగర్,నవంబర్04 (తెలంగాణ ముచ్చ-
ట్లు ):కాకతీయుల కాలం నాటి చారిత్రక ప్రా-
శస్త్యం కలిగిన ముప్పారం గ్రామంలోని శ్రీ 
ముఖ్యనాథస్వామి దేవాలయాన్ని శిథిలావస్థ 
నుంచి పునరుద్ధరించి, పరివార దేవతలతో 
సహా స్వామివారి పునఃప్రాణ ప్రతిష్ఠ నిర్వ-
హించి మూడు సంవత్సరాలు పూర్తయిన 
సందర్భంగా ఆలయ తృతీయ వార్షికోత్సవా -
లను ఘనంగా నిర్వహించేందుకు ఏర్పాట్లు  
చేస్తున్నారు.ఈ సందర్భంగా ఆలయ కమిటీ 
ఆధ్వర్యంలో స్థా నిక ప్రజాప్రతినిధులు, 
గ్రామ పెద్దలు ఆలయ ప్రాంగణంలో వార్షి-
కోత్సవాల పోస్టర్‌‌ను ఆవిష్కరించారు. ఈ 
కార్యక్రమానికి ముఖ్య అతిథులుగా జీవీకే 
కన్సల్టెన్సీ ముఖ్య కార్యనిర్వహణ అధికారి 
వినోద్ కుమార్, ప్రాంతీయ సంచాలకులు 
గీత రాజేష్ పాల్గొ న్నారు.

ఈ సందర్భంగా ఆలయ పునఃవ్యవస్థా -
పకులు శివసాని ప్రవీణ్ రవీంద్ర మాట్లా -
డుతూ.. ఈ నెల 16వ తేదీ సోమవారం 
నిర్వహించనున్న శ్రీ ముఖ్యనాథస్వామి 
తృతీయ వార్షికోత్సవం సందర్భంగా ప్రత్యేక 
పూజలు, అభిషేకాలు, రుద్రహోమాలు, 
స్వామివారి కల్యాణ మహోత్సవం, అన్నప్ర-
సాద వితరణ కార్యక్రమాలను నిర్వహించ-
నున్నట్లు  తెలిపారు. గ్రామ ప్రజలు, భక్తులు 
పెద్ద సంఖ్యలో పాల్గొ ని స్వామివారి కృపకు 
పాత్రులు కావడంతో పాటు వార్షికోత్సవాల -
ను విజయవంతం చేయాలని కోరారు.ఈ 
కార్యక్రమంలో ఉపసర్పంచ్ తాళ్లపల్లి కుమా-
రస్వామి, పంచాయతీ కార్యదర్శి ఆకారపు 
సురేష్, గౌరవ సలహాదారులు గొట్టిముక్కుల 
సురేష్ కుమార్, కాశీరెడ్డి రాజిరెడ్డి, అధ్యక్షు-
లు కొన్నె రవీందర్ రెడ్డి, కమిటీ సభ్యులు 
గూల్ల కొమురయ్య, మర్రిపల్లి రాజు, యాటల 
శివ, గుంటిపల్లి సంపత్, సులుగూరి భిక్షప -
తి, ఏతిరాజుల యాదగిరి, సిద్ధెంకి సాయిలు, 
వేములకొండ భిక్షపతి, రవి, అంబీర్ రవి, 
బోడ ఐలయ్య, చిట్యాల రాజేష్, బండి 
వెంకన్న, పరకాల ఇస్తారి, గుంటిపల్లి నగేష్, 
కందుకూరి రమేష్ తదితరులు పాల్గొ న్నారు.

శ్రీ ముఖ్యనాథస్వామి ఆలయ తృతీయ 
వార్షికోత్సవ పోస్టర్ ఆవిష్కరణ


